


အမျိုးသားအဆင့်ဖွံ့ဖြိုးတိုးတက်ရေးတွင် တောင်သူလယ်သမားငယ်များ လယ်ယာမြေပိုင်ဆိုင်လုပ်ကိုင်ခွင့် 

လုံခြုံမှုရှိခြင်း၏ အရေးပါမှု။ 

(စားနပ်ရိက္ခာဖူလုံမှု ပူးပေါင်းဆောင်ရွက်မှုအဖွဲ့၏ မြေယာအရေးပူးပေါင်းဆောင်ရွက်မှုအဖွဲ့၏ မူဝါဒရေးရာ ဆွေးနွေးမှု 

စာတမ်းအကျဉ်း) 

၁။ နိဒါန်း 

မြေယာပိုင်ဆိုင်ပိုင်လုပ်ကိုင်ခွင့်နှင့် တန်းတူညီမျှစွာ မြေယာခွဲဝေချထားရေးသည် လူအများစုက လယ်ယာစိုက်ပျိုးရေး 

လုပ်ငန်း အပေါ်မှီခိုနေရသော ဖွံ့ဖြိုးဆဲနိုင်ငံများ၏ စီးပွားရေးဖွံ့ဖြိုးမှု၊ ဆင်းရဲမွဲတေမှုလျော့ချရေး၊ စားနပ်ရိက္ခာဖလုံရေးနှင့် 

တန်းညီမျှမှုတို့အပေါ်တွင် ကြီးမားသော သက်ရောက်မှုရှိသည်ကို တွေ့ရပါသည်။ နိုင်ငံများစွာတို့တွင် 

လယ်သမားငယ်များ၏ လယ်ယာမြေ ပိုင်ဆိုင်လုပ်ကိုင်ခွင့်မှာ ကြီးမားသော ခြိမ်းခြောက်မှုနှင့် ကြုံတွေ့နေရပါသည်။ 

လယ်သမားငယ်များ၏ လယ်ယာမြေ ပိုင်ဆိုင်လုပ်ကိုင်ခွင့်ဆိုင်ရာ အခွင့်အရေးများ မရှင်းလင်းမှု၊ လုံခြုံမှုကင်းမဲ့မှုမှာ 

တိုင်းပြည်၏ ရည်ရှည်တည်တံ့၍ တန်းတူညီမျှမှုရှိသော စီးပွားရေးဖွံ့ဖြိုးတိုးတက်ရေးပန်းတိုင်အတွက် အတားအဆီးတစ်ခု 

ဖြစ်သည်။  

ဤစာတမ်းငယ်ပါ ဆွေးနွေးမှုများမှ ကျေးလက်ဒေသရှိ လယ်သမားငယ်များ၏ လယ်ယာမြေပိုင်ဆိုင်လုပ်ကိုင်ခွင့် 

လုံခြုံမှုသည် ဆင်းရဲနွမ်းပါးသူများအား ဦးစားပေးသည့် စီးပွားရေးဖွံ့ဖြိုးတိုးတက်မှုနှင့် တိုင်းပြည်၏ စားနပ်ရိက္ခာဖူလုံမှု 

အတွက် အလွန်အမင်းအရေးကြီးသည်ကို ထောက်ပြနေပါသည်။ ဤစာတမ်းသည် အဘယ်ကြောင့် လယ်သမားငယ် 

များ၏ လယ်ယာမြေပိုင်ဆိုင်လုပ်ကိုင်ခွင့်လုံခြုံမှု၏ အရေးပါနေပုံနှင့် မည်သည့်နည်းလမ်းများဖြင့် ယင်းက ကျေးလက် 

စီးပွားရေးဖွံ့ဖြိုးတိုးတက်မှုကို ဖြစ်ပေါ်စေနိုင်သည်၊ ဆင်းရဲမွဲတေမှုကို လျော့ချနိုင်သည်၊ ဆင်းရဲချမ်းသာ မညီမျှမှုအား 

လျော့ချနိုင်သည်၊  စားနပ်ရိက္ခာဖူလုံမှုကို တိုးတက်စေနိုင်သည်၊ လူမှုရေးတည်ငြိမ်မှု၊ သဘာဝပတ်ဝန်းကျင် ရေရှည် 

တည်တံ့ရေးနှင့်အုပ်ချုပ်ရေးစနစ်တို့ကို တိုးတက်ဖြစ်ပေါ်စေသည်စသည်တို့ကို လေ့လာဆန်းစစ်ထားပါသည်။ 

လယ်ယာမြေပိုင်ဆိုင်လုပ်ကိုင်ခွင့်လုံခြုံရေးသည် အထက်ပါညွှန်းကိန်းများအားလုံး ရရှိစေမည်ဟု အာမခံချက် ပေးနိုင်ခြင်း 

မရှိသော်လည်း ဖော်ပြပါညွှန်းကိန်းများ ဖြစ်ပေါ်တိုးတက်မှုများအတွက် အရေးကြီးသော အစိတ်အပိုင်းတစ်ခု ဖြစ်ပါသည်။ 

ဤစာတမ်း အကျဉ်းတွင် အဆိုပါ လယ်ယာမြေပိုင်ဆိုင်လုပ်ကိုင်ခွင့်လုံခြုံမှုနှင့် ပတ်သက်သည့် ကမ္ဘာလုံးဆိုင်ရာအမြင်နှင့် 

လက်ရှိ မြန်မာနိုင်ငံအခြေအနေနှင့် ကိုက်ညီသည့် ဒေသတွင်းရှိ ပြဿနာတချို့မှ ထုတ်နှုတ်လေ့လာတင်ပြထားပါသည်။ 

ထို့အပြင် မြန်မာနိုင်ငံအစိုးရသစ်လက်ထက်တွင် နိုင်ငံတော်သမ္မတ၏  ပထမဦးစားပေးလုပ်ငန်းစဉ်ဖြစ်သည့် 

ကျေးလက်နှင့် အကြီးစားစီးပွားရေးဖွံ့ဖြိုးမှုတို့နှင့် သက်ဆိုင်နေသော မြေယာပြဿနာ အငြင်းပွားမှုများတွင် ကိုးကားနိုင်ရန် 

လည်း ရည်ရွယ်ပါသည်။ တိတိကျကျဆိုရလျှင် စားနပ်ရိက္ခာဖူလုံမှုပူးပေါင်းဆောင်ရွက်ရေးအဖွဲ့၏ မြေယာအရေးပူးပေါင်း 

ဆောင်ရွက်မှုအဖွဲ့၏ ရပ်တည်မှုတစ်ခုဖြစ်သည့် “လယ်သမားငယ်များ၏ လယ်ယာမြေပိုင်ဆိုင်လုပ်ကိုင်ခွင့်လုံခြုံမှုသည် 
ရေရှည်တည်တံ့၍ ဟန်ချက်ညီသော စီးပွားရေးဖွံ့ဖြိုးမှု၏ အခြေခံအုတ်မြစ်ဖြစ်ပြီး လူမှုရေးတည်ငြိမ်မှုနှင့် 
သဘာဝပတ်ဝန်းကျင်ထိန်းသိမ်းမှုများကို ဖြစ်ပေါ်စေသည့် မြေယာစီမံခန့်ခွဲမှုကို အထောက်အကူပြုသည်” ဟူသောအဆိုကို  
ရှင်းလင်းတင်ပြ ဆွေးနွေးထားပါသည်။ 

 



 

၂။ လယ်သမားငယ်များ၏ လယ်ယာမြေ ပိုင်ဆိုင်လုပ်ကိုင်ခွင့်နှင့် အမျိုးသားစီးပွားရေး ဖွံ့ဖြိုးတိုးတက်မှု 

လယ်သမားငယ်များ၏ လယ်ယာမြေပိုင်ဆိုင်လုပ်ကိုင်ခွင့် လုံခြုံမှုအား မြှင့်တင်နိုင်ခြင်းဖြင့် ကျေးလက်ဒေသဆင်းရဲမွဲတေမှု 

အားလျော့ချနိုင်ပြီး  စီးပွားရေး၊ လူမှုရေး၊ သဘာဝပတ်ကျင်ထိန်းသိမ်းရေးတို့နှင့် အတူ ပိုမိုကျယ်ပြန့်သော ဖွံ့ဖြိုးတိုးတက် 

မှုကို ရရှိနိုင်ပါသည်။ အထက်ပါကဏ္ဍသုံးရပ်တွင် စီးပွားရေးကဏ္ဍမှာ အဓိက အရေးအပါဆုံးဖြစ်သည်။ လယ်သမားငယ် 

များ၏ လယ်ယာမြေပိုင်ဆိုင်လုပ်ကိုင်ခွင့်နှင့် လယ်ယာမြေတန်းတူညီမျှစွာခွဲဝေမှုကို အားပေးသော မူဝါဒများသည် စိုက်ပျိုး 

ရေးကဏ္ဍ ကုန်ထုတ်စွမ်းအားကို မြင့်မားစေသည်။ ကျေးလက်ဒေသစီးပွားရေးကို ပိုမိုဖွံ့ဖြိုးကြီးထွားစေသည်။  စားနပ်ရိက္ခာ 

ဖူလုံမှုကို အာမခံချက်ပေးနိုင်ပါသည်။ အကယ်၍ လယ်သမားငယ်များအတွက် သင့်တော်မှန်ကန်သော စိုက်ပျိုးရေးကဏ္ဍ 

အထောက်အပံ့သာရရှိမည်ဆိုပါက ထိုလယ်ဧကငယ်ကလေးများသည် လယ်ဧကကျယ်ထွန်ယက်စိုက်ပျိုးသော 

စနစ်ထက် ပိုမိုအထွက်ကောင်းနိုင်ပြီး ကမ္ဘာ့စားနပ်ရိက္ခာဖူလုံမှုအား ကြီးမားသော အထောက်အပံ့ ဖြစ်စေပါသည်။  

၂.၁။ မြေယာခွဲဝေမှု တန်းတူညီမျှမှုနှင့် လူအများအကျိုးခံစားခွင့်ရသည့် စီးပွားရေးဖွံ့ဖြိုးတိုးတက်မှု 

၁၉၆၀ ခုနှစ်နှင့် ၂၀၀၀ ခုနှစ်အတွင်း နိုင်ငံပေါင်း (၇၃) နိုင်ငံတွင် ပြုလုပ်ခဲ့သော လေ့လာဆန်းစစ်ချက်များအရ မြေယာခွဲ 

ဝေမှု တန်းတူညီမျှမှုရှိသော နိုင်ငံများ၏ ဖွံ့ဖြိုးနှုန်းမှာ လယ်ယာမြေအမြောက်အများကို လူနည်းစုကသာ ထိန်းချုပ်ထား 

သော မြေယာခွဲ ဝေမှုမညီမျှသည့် နိုင်ငံများနှင့် နှိုင်းယှဉ်ပါက ဖွံ့ဖြိုးမှု (၂) ဆ မှ (၃)ဆ ပိုမိုမြင့်မားသည်ကိုတွေ့ရသည်။ 

လူအများစုက မြေယာများကို တရားမျှတစွာ၊ တန်းတူညီမျှစွာနှင့် ထိရောက်စွာ အသုံးချနိုင်ခွင့်ရှိမှုနှင့် ကျေးလက်ဒေသနေ 

လူထု၏ မြေယာပိုင်ဆိုင်လုပ်ကိုင်ခွင့် လုံခြုံမှုရှိသောအခါ စီးပွားရေးဖွံ့ဖြိုးမှု  အရှိန်အဟုန်မြင့်မားလာပါသည်။ မြေယာခွဲဝေမှု 

တန်းညီမျှခြင်းသည် စီးပွားရေးဖွံ့ဖြိုးမှုကို ခွဲဝေခံစားခြင်း - တနည်းအားဖြင့် ဆင်းရဲနွမ်းပါးသော လူထုအား စီးပွားရေး 

အခွင့်အလမ်းများကို တရားမျှတပြီး တန်းညီမျှစွာ ရရှိခံစားစေခြင်းပင် ဖြစ်သည်။ ထိုကြောင့် လယ်သမားငယ်များအား 

မြေယာပိုင်ဆိုင်လုပ်ပိုင်ခွင့်မြှင့်တင်ရေးသည် လူအများ ဆင်းရဲတွင်းမှ ထွက်လာနိုင်စေမည့် အရေးကြီးသော ပြုပြင် 

ပြောင်းလဲမှု ဖြစ်သည်။ ဤဖြစ်စဉ်မှာ လွန်ခဲ့သည့် ဆယ်စုနှစ်များအတွင်း ရင်းနှီးမြှုပ်နှံသူများထံတွင် မြေယာဧကများစွာ 

စုဝေးလာပြီး လယ်သမားငယ်များထံမှ လယ်ယာများဆုံးရှူံးနေသည့် မြန်မာနိုင်ငံနှင့် ထူးထူးခြားခြား ဆက်စပ်မှု 

ရှိနေပါသည်။  

အဓိပ္ပါယ်ဖွင့်ဆိုချက်။ ။ လယ်သမားငယ်၊ မြေယာပိုင်ဆိုင်လုပ်ကိုင်ခွင့်
 
လယ်သမားငယ် ဟူသောအဆိုနှင့် ပတ်သက်၍ တစ်ကမ္ဘာလုံးကလက်ခံထားသော အဓိပ္ပါယ်ဖွင့်ဆိုချက် မရှိသော်လည်း၊ 
မြန်မာနိုင်ငံ၏ အခြေအနေအရ၊ လယ်သမားငယ်ဆိုသည်မှာ မိုးခေါင်ခြင်းကဲ့သို့သော ရာသီဥတုဖောက်ပြန်မှုများ 
စဉ်ဆက်မပြတ်တွေ့ကြုံခံစားနေရသည့် ဒေသများတွင် လူဦးရေ (၅) ဦးပါ အိမ်ထောင်စုအား စားနပ်ရိက္ခာဖူလုံစေမည့် 
အများဆုံး (၁၀) ဧက နှင့် အနည်းဆုံး (၅) ဧက ထက်မပိုသော ပျမ်းမျှလယ်ယာမြေပမာဏ ပိုင်ဆိုင်သောလယ်သမားအား 
သတ်မှတ်ပါသည်။ ရွှေ့ပြောင်းတောင်ယာစိုက်သည့် ဒေသများတွင် လယ်သမားငယ်များသည် ပိုမိုကျယ်ဝန်းသော 
မြေပပမဏနှင့် အများပိုင်မြေများအပေါ်တွင် မှီခိုနေရပါသည်။   
 
လယ်ယာမြေ ပိုင်ဆိုင်လုပ်ကိုင်ခွင့်လုံခြုံမှု ဆိုသည်မှာ လူတစ်ဦး၏ သို့မဟုတ် ရပ်ရွာလူထုတစ်ခု၏ စဉ်ဆက်မပြတ် 
မြေယာအသုံးချပိုင်ခွင့်ကို အသိအမှတ်ပြုပြီး နိုင်ငံတော်၊ ကုမ္ပဏီတစ်စု၊ လူတစ်စု သို့မဟုတ် လူတစ်ဦးတစ်ယောက်၏ 
ခြိမ်းခြောက်မှုမှ အကာအကွယ် တိတိကျကျရှိခြင်းကို ဆိုလိုပါသည်။ 
 



မြေယာခွဲဝေမှု တန်းညီမျှမှုနှင့် ပတ်သက်၍ သုတေသနစာတမ်းများ၏ တွေ့ရှိချက်များအရ မြေယာ ၈၀-၉၀ ရာခိုင်နှုန်းအား 

လူအနည်းစုပိုင်ဆိုင်ထားမှုအား အငယ်စားနှင့် အလတ်စား လယ်သမားငယ်များထံ ပြန်လည်ခွဲဝေကာ  ထိုလယ်သမား 

ငယ်များအား သင့်တော်သော အထောက်အပံ့ ပေးအပ်ပြီး သင့်တော်သော စိုက်ပျိုးရေးမူဝါဒများဖြင့် စီမံခန့်ခွဲပါက 

လယ်ယာမြေ ထုတ်ကုန် အထွက်နှုန်း ပိုမိုကောင်းမွန်သည်ကို တွေ့ရသည်။ ဥပမာအားဖြင့် ထိုင်ဝမ်၊ တောင်ကိုရီးယားနှင့် 

ဂျပန်နိုင်ငံတို့တွင် တန်းတူညီမျှမှုရှိသည့် မြေယာမူဝါဒ ပြုပြင်ပြောင်းလဲရေးသည် ထိုနိုင်ငံများ၏ စီးပွားရေးဖွံ့ဖြိုးမှုအတွက် 

အဓိကမောင်းနှင်အားဖြစ်သည်ကို တွေ့ရသည်။ နိုင်ငံတစ်ခုချင်းစီ၌ တန်းတူညီမျှမှုရှိသည့် မြေယာခွဲဝေချထားမှု 

(မြေယာအမြောက်များအား လူနည်းစုမှ ပိုင်ဆိုင်ခြင်းမှ လူအများထံသို့ ခွဲဝေခြင်း)နှင့် မြေယာပိုင်ဆိုင်လုပ်ကိုင်ခွင့်လုံခြုံမှု 

သည် ကျေးလက်ဒေသနေလူထု၏ မြေယာပိုင်ဆိုင်မှုအား ပိုမိုရှင်းလင်းခိုင်မာလာစေခြင်း၊  မြေယာလုံခြုံမှု ရှိလာစေခြင်းနှင့် 

ကုန်ထုတ်လုပ်မှုများတွင် ရင်းနှီးမြုပ်နှံသူများအား ပိုမိုရင်းနှီးမြုပ်နှံစေခြင်း စသည့်အကျိုးဆက်များကို ဖြစ်ပေါ်စေပါသည်။ 

မြေယာပိုင်ဆိုင်လုပ်ကိုင်ခွင့်လုံခြုံမှုသည် လယ်သမားငယ်များအား မြေယာပေါင်နှံခြင်းကို အလွယ်တကူ ဆောင်ရွက်နိုင် 

စေသဖြင့် ၄င်းတို့အား ငွေကြေးအရင်းအနှီးရယူရန် ပိုမိုလွယ်ကူစေသည်။  

၂.၂။ မြေယာပိုင်ဆိုင်လုပ်ကိုင်ခွင့် လုံခြုံမှု၊ ရင်းနှီးမြုပ်နှံမှုနှင့် စားနပ်ရိက္ခာဖူလုံမှု 

ရှင်းလင်းသေချာ၍ ခိုင်မာသော မြေယာပိုင်ဆိုင်လုပ်ကိုင်ခွင့်သည် ရင်းနှီးမြုပ်နှံမှု၊ ကုန်ထုတ်လုပ်မှု၊ ရေရှည်တည်တံ့၍ 

ညီမျှသော စီးပွားရေးဖွံ့ဖြိုးမှုကို အားပေးပါသည်။ လယ်သမားငယ်များအနေဖြင့် မြေယာပိုင်ဆိုင်လုပ်ကိုင်ခွင့် ခိုင်မာလုံခြုံ 

လာသည်နှင့်အမျှ ၎င်းတို့၏ မြေယာများတွင် ရင်းနှီးမြုပ်နှံမှု ပိုမိုဆောင်ရွက်လာကြပြီး ကုန်ထုတ်လုပ်မှု 

ပိုမိုမြင့်မားလာစေသည်ကို လေ့လာဆန်းစစ်မှုများက အခိုင်အမာ ပြသနေသည်။ ထိုကုန်ထုတ်လုပ်မှုသည် ဒေသခံပြည်သူ 

များအား တိုက်ရိုက်အကျိုးရှိစေခဲ့လျှင် စားနပ်ရိက္ခာဖူလုံမှုအား တိုးတက်ဖြစ်ပေါ်စေပြီး စီးပွားရေးဖွံ့ဖြိုးလာစေရန် 

အခွင့်အလမ်းများကို ဖန်တီးပေးပါသည်။ ကုန်ထုတ်လုပ်မှုမြင့်မားရေးနှင့် စီးပွားရေးဖွံ့ဖြိုးမှုမှာ အရင်းအနှီးရရှိနိုင်မှု 

အပေါ်တည်မှီနေသဖြင့် မြေယာပိုင်ဆိုင်ခွင့်အား အပေါင်ခံပစ္စည်းအဖြစ် အသုံးချ၍လည်း ငွေအရင်းအနှီးရရှိရန် 

ဆောင်ရွက်နိုင်ပါသည်။ လေ့လာဆန်းစစ်ချက်များစွာအပေါ်အခြေခံ၍ ကမ္ဘာ့စားနပ်ရိက္ခာအဖွဲ့မှ ကောက်ချက်ချသည်မှာ 

မြေယာပိုင်ဆိုင်လုပ်ကိုင်ခွင့်နှင့်ပတ်သက်၍ အခွင့်အရေး ကျယ်ကျယ်ပြန့်ပြန့်ရရှိသည့် လယ်သမားများသည် 

မြေယာပိုင်ဆိုင်သည့် အခွင့်အရေး အကန့်အသတ်ဖြင့်ရရှိသော လယ်သမားများထက် သီးနှံထွက်နှုန်း ပိုမိုကောင်းမွန် 

စေသည့် နည်းလမ်းများဖြင့် စိုက်ပျိုးထုတ်လုပ်နိုင်ပြီး ပိုမိုတည်ငြိမ်သော အသက်မွေးဝမ်းကြောင်းမှုကိုရရှိကာ နိုင်ငံ၏ 

စီးပွားရေးဖွံ့ဖြိုးမှုကိုလည်း ပိုမို အထောက်အကူဖြစ်စေသည်ကို တွေ့ရသည်။ နိုင်ငံ၏ အဓိကဝင်ငွေ၊ အလုပ်အကိုင်နှင့် 

ပြည်ပပို့ကုန်များနှင့် ပတ်သက်၍ စိုက်ပျိုးရေးကဏ္ဍကို အဓိကအားထားရသည့် ပိုမိုဆင်းရဲသော ဖွံ့ဖြိုးဆဲနိုင်ငံများတွင် 

လယ်သမားငယ်များ၏ မြေယာပိုင်ဆိုင်လုပ်ကိုင်ခွင့်လုံခြုံမှု မရှိခြင်းသည် ထိုနိုင်ငံ၏ ဆင်းရဲမွဲတေမှုနှင့် စီးပွားရေး 

နှောင့်နှေးစေမှုတို့၏ အဓိကအကြောင်းရင်းပင် ဖြစ်သည်။ ဆန့်ကျင်ဖက်အားဖြင့် ကျေးလက်ဒေသနေ လူထုအများစု၏ 

မြေယာပိုင်ဆိုင်လုပ်ကိုင်ခွင့်လုံခြုံမှုရှိခြင်းသည် နိုင်ငံတွင် အခက်အခဲကြုံရချိန် သို့မဟုတ် သဘာဝဘေးဒဏ် 

ခံရချိန်များတွင်ပင် ထိခိုက်နစ်နာမှုအား ပိုမိုသက်သာလျော့ပါးစေပြီး လျင်မြန်စွာ နလန်ထူလာနိုင်စေပါသည်။ ထို့ကြောင့် 

မြေယာပိုင်ဆိုင်လုပ်ပိုင်ခွင့်ရရှိရေးသည် စားနပ်ရိက္ခာ ဖူလုံရေးနှင့် ကျေးလက်ဆင်းရဲမွဲတေမှု လျော့ချရေးအတွက် 

အလွန်အရေးပါစေ ပါသည်။  

 



၂.၃။ လုံလောက်သော အားအင်စိုက်ထုတ်မှုနှင့် စိုက်ပျိုးထုတ်လုပ်မှု - ဧကငယ် စိုက်ပျိုးမှုနှင့် ဧကကျယ်စိုက်ပျိုးမှု 

လူအများစုက မြေယာဧကအမြောက်အများအား တစ်ပေါင်းတစ်စည်းတည်း ထွန်ယက်စိုက်ပျိုးခြင်းသည် ဧကအနည်း 

ငယ်သာ ပိုင်ဆိုင်သော လယ်သမားငယ်များ၏ ထွန်ယက်စိုက်ပျိုးခြင်းထက် အထွက်နှုန်းပိုမိုကောင်းမွန်သည်ဟု လက်ခံ 

ယုံကြည် ထားကြပါသည်။ မှားပါသည်။ လေ့လာဆန်းစစ်မှုများမှ ရရှိထားသော သက်သေများကမူ လယ်သမားငယ်များ၏ 

ဧကအနည်းငယ်ချင်းအလိုက် စိုက်ပျိုးမှုသည် ဧကအမြောက်အများတွင် သီးနှံတစ်မျိုးတည်း စိုက်ပျိုးခြင်းထက် ပိုမို၍ 

လောက်ငှကာ အကျိုးအမြတ်ပိုမိုရရှိပြီး စားနပ်ရိက္ခာ ပိုမိုအထွက်တိုးစေသည့်အပြင် အလုပ်အကိုင် ခိုင်မာလုံခြုံမှုနှင့်အတူ 

ကျေးလက်ဒေသနှင့် နိုင်ငံတော်၏ စားနပ်ရိက္ခာထုတ်လုပ်မှုအား ပိုမို မြင့်မားစေသည်ကို ခိုင်ခိုင်မာမာတွေ့ရပါသည်။  

ကမ္ဘာတစ်လွှားရှိ လယ်သမားငယ်များ၏စိုက်ပျိုးထုတ်လုပ်မှုသည် ကမ္ဘာ့စားနပ်ရိက္ခာထုတ်လုပ်ရေးအား ကြီးမားစွာ 

အထောက်အကူဖြစ်စေပြီး ကျေးလက်ဒေသ စီးပွားရေးဖွံ့ဖြိုးမှု၏ အဓိကမောင်းနှင်အားပင် ဖြစ်သည်။ လက်တင် 

အမေရိကရှိ ဧကငယ် စိုက်ပျိုးသည့် စိုကပ်ျိုးမြေ (၁.၈) ဟက်တာတိုင်းသည် နိုင်ငံတွင်း စားသုံးမှုအတွက် လိုအပ်သည့် 

ထုတ်လုပ်မှု၏ (၄၁) ရာခိုင်နှုန်းကို တာဝန်ယူနိုင်ပါသည်။ အာဖရိကရှိ စားနပ်ရိက္ခာ၏ ရာခိုင်နှုန်းတော်တော်များများမှာ 

ဧကငယ် စိုက်ပျိုးထုတ်လုပ်မှုမှ ရရှိသည်။ အာရှဒေသတွင်လည်း တရုတ်နိုင်ငံတစ်နိုင်ငံတည်းတွင်ပင်လျှင် တစ်ကမ္ဘာလုံးရှိ 

ဧကငယ်စိုက်ပျိုးမှု၏ ထက်ဝက်ကျော် တည်ရှိသည်။ အာရှဒေသရှိ လယ်သမားပေါင်း သန်း (၂၀၀) ကျော်တွင် 

အနည်းငယ်ကသာ လယ်အကျယ် ဧရိယာ (၂) ဟက်တာကျော် ကျယ်ဝန်းသည့် လယ်ယာမြေအား စိုက်ပျိုးနိုင်ကြသည်။ 

အခြားသော နိုင်ငံအမြောက်အမြားတွင်လည်း ဧကငယ်စိုက်ပျိုးမှုသည် နိုင်ငံ၏ ကျေးလက်ဒေသ ပို့ကုန်ထုတ်လုပ်မှုအား 

များစွာအထောက်အကူပြုသည်ကို တွေ့ရသည်။ 

စီးပွားဖြစ် သီးနှံတစ်မျိုးတည်းဖြင့် ဧကကျယ်စိုက်ပျိုးမှုကို အလေးပေးသည့်မူဝါဒနှင့်အတူ လယ်သမားငယ်များအတွက် 

မြေယာ ပိုင်ဆိုင်လုပ်ကိုင်ခွင့် ခိုင်မာမှုမရှုိခြင်းသည်  မြေယာအမြောက်အမြားအား တစ်နေရာတည်းတွင် စုစည်းနေစေပြီး၊ 

ကုန်ထုတ်လုပ်မှုကျဆင်းစေကာ ကျေးလက်စီးပွားရေးနှင့် စားနပ်ရိက္ခာထုတ်လုပ်မှုကိုပါ အကြီးအကျယ် ထိခိုက်စေ 

ပါသည်။ ဥပမာအားဖြင့် ကမ္ဘောဒီးယားနိုင်ငံ၏ လယ်ယာမြေ ဧကအမြောက်အမြားကို စီးပွားရေးလုပ်ငန်းရှင်များအား 

လုပ်ပိုင်ခွင့်ပေးခဲ့သော်လည်း အချို့သော ရင်းနှီးမြုပ်နှံသူအချို့မှလွဲ၍ များသောအားဖြင့် စီမံကိန်းရာထားချက်ပြည့်မှီ 

အောင် စိုက်ပျိုးထုတ်လုပ်နိုင်ခြင်း မရှိကြချေ။ ထိုအပြင် ထိုဧကကျယ်စိုက်ပျိုးမှုမှာ ဝင်ငွေနှင့် အလုပ်အကိုင်များအား 

လုံလောက်စွာမဖန်တီးနိုင်သည့်အပြင်၊ သစ်တောပြုန်းတီးခြင်း၊ ဒေသခံများ၏ သဘာဝအရင်းအမြစ်ရယူသုံးစွဲခွင့် မရရှိခြင်း၊ 

မြစ်ချောင်းနှင့် ရေဝေရေလွှဲများ ညစ်ညမ်းခြင်းနှင့်အတူ ဒေသခံများနှင့်တိုင်းရင်းသားလူမျိုးစုများ မှီခိုနေထိုင်ကြသည့် 

သဘာဝပတ်ဝန်းကျင်ကို ပျက်စီးဆုံးရှုံးစေပါသည်။ 

လတ်တလောတွင်လည်း မြေယာအရွယ်အစားနှင့် ထွက်ကုန်တို့၏ ဆက်စပ်မှုအား နိုင်ငံ (၁၅) နိုင်ငတွံင် လေ့လာခဲ့ပါ 

သည်။ တွေ့ရှိချက်အားလုံးတွင် ဧကငယ်မြေယာစိုက်ပျိုးထုတ်လုပ်မှုမှာ ဧကကျယ်မြေယာစိုက်ပျိုးထုတ်လုပ်မှု ထက် (၂) 

ဆ မှ (၁၀) ဆ အထိ ပိုမို အထွက်ကောင်းကြောင်း တွေ့ရှိရသည်။ ဧကကျယ်စက်မှုလယ်ယာစိုက်ပျိုးခြင်းသည် 

ကြီးမားသော ကုန်ထုတ်လုပ်မှုစရိတ်လျော့ချနိုင်သဖြင့် အကျိုးရှိစေသော်လည်း အရွယ်အစားအငယ်နှင့် အလတ်မြေယာ 

များမှ စိုက်ပျိုးထုတ်လုပ်မှုတွင် သီးနှံအများစုမှာ  လုပ်အားထိရောက်စွာသုံးစွဲမှုနှင့် ကုန်ကျစရိတ်နည်းမှုတို့ကြောင့် 

ရေရှည်ကုန်ထုတ်လုပ်မှုစရိတ်လျော့ချခြင်းဖြင့် အကျိုးအမြတ်ဖြစ်ထွန်းအောင် ဆောင်ရွက်ရန် မလိုအပ်ချေ။ ဟားဗတ် 

တက္ကသိုလ် ကနေဒီကျောင်းမှ လေ့လာရေးအဖွဲ့တစ်ဖွဲ့က ၂၀၀၉ ခုနှစ် နာဂစ်မုန်တိုင်းကာလ နောက်ပိုင်းတွင် 



မြန်မာနိုင်ငံ၏ စိုက်ပျိုးရေးကဏ္ဍစီးပွားရေးအား သုတေသနပြုခဲ့ရာ တူညီသောမြေဆီလွှာနှင့် တူညီသောရေရရှိမှု 

အခြေအနေတွင် လယ်မြေဧက အနည်းငယ်မှ  ဧကဒါဇင်ခန့်အတွင်း စိုက်ပျိုးထွန်ယက်မှုသည် ဧကကျယ်ထွန်ယက် 

စိုက်ပျိုးမှုများထက် ဧကအလိုက် စပါးအထွက်နှုန်း ပိုမိုကောင်းမွန်ကြောင်း၊ လူအများအား အလုပ်အကိုင် 

ဖန်တီးပေးနိုင်ကြောင်းနှင့် ငွေကြေးအရင်းအနှီးကုန်ကျမှု ပိုမိုနည်းပါးကြောင်း တွေ့ရှိပါသည်။ စပါးကဲ့သို့သော ဝင်ငွေ 

ရရှိစေသည့် သီးနှံစိုက်ပျိုးရာတွင်လည်း ဧကကျယ်စက်မှုစိုက်ပျိုးရေးတွင် သုံးစွဲမှုနည်းပါးသည့် လူအင်အားဖြင့် 

လုပ်ကိုင်ရသော ပျိုးထောင်စိုက်ပျိုးနည်းသည် အထက်ဖော်ပြပါ စပါးအထွက်တိုးမှုကို တိုက်ရိုက်အကျိုးပြုနေကြောင်း 

ကိုလည်း တွေ့ရှိပါသည်။ နိဂုံးချုပ်အနေဖြင့် မြေယာကို ပိုမိုထိရောက်စွာ အသုံးချရန် အားပေးသည့် မူဝါဒကောင်းများ 

ရှိရန်လိုအပ်ကြောင်းနှင့် လယ်သမားငယ်များက ဧကကျယ်စက်မှုစိုက်ပျိုးရေးလုပ်ကိုင်သူများနှင့်အပြိုင် ကုန်ထုတ်လုပ်မှုကို 

စွမ်းဆောင်နိုင်ပါက ၄င်းတို့အသုံးပြုနေသည့် လယ်ယာမြေများမှ လယ်သမားများကို မဖယ်ရှားသင့်ကြောင်း 

မှတ်ချက်ပြုပါသည်။ 

သို့သော် ယခုဆယ်စုနှစ်အတွင်း မြန်မာနိုင်ငံ၌ ရင်းနှီးမြုပ်နှံသူ စီးပွားရေးလုပ်ငန်းရှင်များက မြေလွတ်ဟု 

သတ်မှတ်ချက်ဖြင့် လယ်သမားငယ်များ စိုက်ပျိုးစားသောက်နေသည့် လယ်ယာမြေအမြောက်အမြားကို လွှဲပြောင်း 

ရယူလျက် ရှိပါသည်။ ထိုလွှဲပြောင်းရယူထားသည့်မြေများမှ ဧကအနည်းငယ်သာလျှင် စီမံကိန်းစိုက်ပျိုးမြေအဖြစ် 

ပြန်လည်စိုက်ပျိုးနေပြီး လယ်ယာလုပ်ကိုင်ခွင့် ဆုံးရှုံးသွားသော ဒေသခံလူထုမှာ ဝင်ငွေမဲ့ကုန်ကြသဖြင့် စားနပ်ရိက္ခာ 

မလုံလောက်သော ပြဿနာနှင့် ကြုံတွေ့ကြရပါသည်။ လယ်ယာစိုက်ပျိုးရေးနှင့် ဆည်မြောင်းဝန်ကြီးဌာန၊ 

စိုက်ပျိုးရေးစီမံကိန်းဦးစီးဌာန၏ စာရင်းအရ ၂၀၁၁ ခုနှစ်တွင် ကုမ္ပဏီ (၂၀၄) ခုအား လယ်မြေဧကပေါင်း (၁.၉) 

သန်းခန့်အား လွှဲပြောင်းခဲ့သည်ဟုသိရသည်။ ထိုမြေယာထဲမှ တစ်ဝက်ခန့်မှာ တနသာင်္ရီတိုင်းနှင့် ကချင်ပြည်နယ်တွင် 

ရှိပြီး  ဒေသခံ လူထုက မိရိုးဖလာမြေယာစီမံအုပ်ချုပ်သည့်ဥပဒေဖြင့် ထွန်ယက်စိုက်ပျိုးနေသော မြေယာများလည်း 

ဖြစ်ပါသည်။ ထို့ကြောင့်  ဖော်ပြပါ မြေယာများကို အသုံးပြုနေသော ထိုဒေသခံများ၏ 

မြေယာပိုင်ဆိုင်လုပ်ကိုင်ပိုင်ခွင့်ကိုလည်း  အကာအကွယ်ပေးထားသည်ကိုလည်း မြန်မာနိုင်ငံ၏ မြေယာဥပဒေသစ်တွင် 

မတွေ့ရချေ။ ထိုသိမ်းယူထားသော မြေများမှ ကုမ္ပဏီများအမှန်တကယ် စိုက်ပျိုးထွန်ယက်သော မြေဧကမှာ ၃၅.၆ 

ရာခိုင်နှုန်းသာရှိပြီး အမှန်တကယ်သိမ်းယူထားသော မြေ၏ ၂၀ ရာခိုင်နှုန်းသာရှိသည်ကိုတွေ့ရသည်။ 

၂.၄။ လယ်သမားငယ်များ၏ လယ်ယာမြေ ပိုင်ဆိုင်လုပ်ကိုင်ခွင့်လုံခြုံမှုမြှင့်တင်ခြင်းဖြင့် အမျိုးသားအဆင့် 

အကျိုးအမြတ်များကို ရရှိစေနိုင်မည့် နည်းလမ်းများ 

မြေယာအသုံးပြုခွင့် တန်းတူညီမျှရရှိစေရေးနှင့် မြေယာပိုင်ဆိုင်လုပ်ကိုင်ခွင့်လုံခြုံမှုတိုးတက်ဖြစ်ပေါ်ရေးတို့သည် ခေတ်သစ် 

ကျေးလက်ဒေသ စီးပွားရေးဖွံ့ဖြိုးမှု၏ အဓိအခြေခံအုတ်မြစ်ပင် ဖြစ်သည်။ သို့သော်လည်း စီးပွားရေးဖွံ့ဖြိုးရန် 

အကြောင်းပြချက်များဖြင့် လယ်သမားငယ်များ မြေယာအသိမ်းခံရမှုများ ရှိနေခြင်းကြောင့် ထိုမူဝါဒရှိနေရုံဖြင့် 

ကျေးလက်ဒေသဖွံ့ဖြိုးတိုးတက်မှုနှင့် မြေယာပိုင်ဆိုင်လုပ်ကိုင်ခွင့်လုံခြုံမှုတို့ကို အမှန်တကယ် အာမခံချက်ပေးနိုင်မည် 

မဟုတ်သေးပေ။ မြေယာပိုင်ဆိုင်လုပ်ကိုင်ခွင့်လုံခြုံမှုမှ လယ်သမားများ အမှန်တကယ်အကျိုးအမြတ်ရရှိရန်မှာ 

လုံလောက်သော စိုက်ပျိုးရေးဆိုင်ရာမူဝါဒများနှင့် ဖော်ပြပါမူဝါဒများကို အမှန်တကယ်အသုံးပြုရန် မက်လုံးများကို 

မိတ်ဆက်ပေးရန် လိုအပ်မည်ဖြစ်သည်။ ၄င်းတို့တွင် သင့်တော်သောနှုန်းထားဖြင့် ငွေကြေးနှင့် အခြားသော 

အရင်းအနှီးများ ရရှိနိုင်ရေး၊ ထုတ်လုပ်မှုမြင့်မား လာစေရန် နည်းပညာများ ဖြန့်ဖြူးခြင်း၊ တည်ငြိမ်၍ လက်တွေ့ကျသော 



သီးနှံဈေးနှုန်း၊ ဈေးကွက်သို့တင်ပို့နိုင်ခြင်းနှင့် ဈေးကွက်အခြေအနေများကို ဖန်တီးခြင်းတို့ ပါဝင်ပါသည်။ ထို့အပြင် 

မြေယာပိုင်ဆိုင်လုပ်ကိုင်ခွင့်ဥပဒေအား လယ်သမားများသာမက ဒေသခံအာဏာပိုင်များကပါ အလွယ်တကူ 

နားလည်နိုင်ရန် လိုအပ်ပြီး မြေယာအငြင်းပွားမှုများနှင့် ပတ်သက်၍ လယ်သမားများအနေဖြင့် လွယ်ကူမြန်ဆန်ပြီး 

တရားမျှတသော ဖြေရှင်းခွင့်များရရှိရန် လိုအပ်သည်။ ထိုမျှသာမက လယ်ယာမြေဥပဒေများကို ကွဲပြားသော စိုက်ပျိုးရေး 

ဂေဟစနစ်များနှင့် ဓလေ့ထုံးတမ်းဥပဒေအောက်တွင် အကျုံးဝင်သည့် တောင်တန်းဒေသများနှင့် သစ်တောဧရိယာများတွင် 

တိုင်းရင်းသားလူမျိုးစုများ အသုံးပြုနေသည့် လူအစုအဖွဲ့မြေယာပိုင်ဆိုင်လုပ်ကိုင်မှုနည်းလမ်းများနှင့် သဟဇာတဖြစ်ရန် 

လွယ်ကူစွာ ပြုပြင်ပြောင်းလဲနိုင်ရန်လည်း အရေးကြီးပါသည်။ ဥပဒေပြုမှုကိုသာမက ဖော်ပြပါကိစ္စများကိုလည်း သေချာစွာ 

ဆောင်ရွက်ရန်လည်း အရေးကြီးပါသည်။  

ထို့အပြင် မှန်ကန်ကောင်းမွန်သော မက်ခရို စီးပွားရေးမူဝါဒ မရှိခြင်းသည် လယ်သမားငယ်များ၏ ဥပဒေအရ မြေယာပိုင် 

ဆိုင်ခွင့်အား ခြိမ်းခြောက်နေခြင်းပင် ဖြစ်သည်။ ဥပဒေဖြင့် မြေယာမှတ်ပုံတင်နိုင်မှုရှိသော်လည်း သင့်တော်သည့် 

စိုက်ပျိုးရေးဆိုင်ရာ ပံ့ပိုးမှုများမရှိပါက လယ်သမားများ၏ မြေယာပိုင်ဆိုင်လုပ်ကိုင်ခွင့်နှင့် အမျိုးသား စားနပ်ရိက္ခာဖူလုံ 

ရေးအား ခြိမ်းခြောက်နိုင်သည့် အခြေအနေသို့ ရောက်ရှိနိုင်ပါသည်။ ၎င်းအခြေအနေမျိုးတွင် မတတ်သာ၍ လယ်မြေများ 

ထုခွဲရောင်းချလိုက်ရခြင်းနှင့် မြို့ပြနှင့် အခြားဒေသမှ လုပ်ငန်းရှင်များမှ မြေယာသိမ်းယူခြင်းတို့ကိုလည်း ဖြစ်ပေါ်စေပါသည်။ 

ဤသို့ဖြင့် လူအများစုက မြေယာများ လက်လွှတ်ဆုံးရှုံးလိုက်ရပြီး လူနဲစုက မြေယာများကို ပိုင်ဆိုင်သည့် အခြေအနေသို့ 

ဆိုက်ရောက်သွားမည်ဖြစ်သည်။ အကျိုးဆက်အနေဖြင့် ဆင်းရဲမွဲတေမှုနှုန်းမြှင့်မားခြင်း၊ ဆင်းရဲချမ်းသာကွာဟမှု 

ကြီးမားခြင်းနှင့် ထုတ်လုပ်မှု လျော့ကျကာ စီးပွားဖွံ့ဖြိုးမှုများ နှေုာင့်နှေးမည်ဖြစ်သည်။ သို့ဆိုလျှင် မြေယာ တရားဝင် 

ပိုင်ဆိုင်လုပ်ကိုင်ခွင့်ရှိခြင်းဖြင့် လိုအပ်သော ငွေကြေးအရင်းအနှီးအား ရယူရာတွင် လွယ်ကူစေသည်ဟူသည့် အယူအဆမှာ 

အချည်းအနှီးပင်ဖြစ်သည်။ ဖွံ့ဖြိုးဆဲနိုင်ငံတချို့ရှိ ဘဏ်များမှာ မြေပိုင်ဆိုင်မှုကို ပြနိုင်သော်လည်း ပြန်မဆပ်နိုင်က 

ရောင်းချရန်အခက်အခဲရှိခြင်းကြောင့် များသောအားဖြင့် ကျေးလက်ဒေသများတွင် ငွေချေးငှားရန် တွန့်ဆုတ်နေကြသည်။ 

အချို့ဝေဖန်ထောက်ပြသူများက ဈေးကွက်အခြေခံမြေယာပြုပြင်ပြောင်းလဲရေးလုပ်ငန်းများသည် နီရိုလစ်ဘရယ်လ် စီးပွား 

ရေး ပြုပြင်ပြောင်းလဲမှု၏ အစိတ်အပိုင်းတစ်ခုသာဖြစ်ပြီး လယ်သမားငယ်များ၏ အသက်မွေးဝမ်းကြောင်းနှင့် စားနပ်ရိက္ခာ 

ဖူလုံရေးအား ထိခိုက်နစ်နာစေသည်ဟုပင် ထောက်ပြကြသည်။ သူတို့က လယ်သမားငယ်များ၏ ပါဝင်မှုနှင့် အကာကွယ် 

ပေးမှုမပါသော ထိန်းကြောင်းမှုမရှိသည့် မြေယာပိုင်ဆိုင်လုပ်ကိုင်ခွင့်နှင့် ပုဂ္ဂလိကပိုင်ပြုခြင်းမှာ ဆင်းရဲသော 

အခြေခံလူတန်းစားများ၏ မြေယာပိုင်ဆိုင်လုပ်ကိုင်ခွင့်အား ခိုင်မာလုံခြုံမှု မရှိစေသည့်အပြင် ကျေးလက်ဒေသစီးပွားရေး၊ 

စားနပ်ရိက္ခာထုတ်လုပ်မှု၊ အမျိုးသားစီးပွားဖွံ့ဖြိုးမှုတို့ကို ပိုမိုဆုတ်ယုတ်စေမည်သာဖြစ်သည်။ ထို့ကြောင့် လယ်သမားငယ် 

များ၏ မြေယာပိုင်ဆိုင်လုပ်ကိုင်ခွင့်ကို အကာအကွယ်ပေးသည့်မူဝါဒ ပိုမိုအားကောင်းလာစေရန် မြေယာ 

ပိုင်ဆိုင်လုပ်ကိုင်ခွင့်မူဝါဒနှင့်အတူ၊ သင့်တင့်သော စိုက်ပျိုးရေးမူဝါဒနှင့် အထောက်အပံ့၊ ကျေးလက်ဒေသဆင်းရဲမွဲတေမှု 

လျော့ချရေးအစီအစဉ်တို့ကိုပါ ထည့်သွင်းရေးဆွဲထားသည့်ခြင်းသည် မြေယာပိုင်ဆိုင်လုပ်ကိုင်ခွင့်လုံခြုံမှုအား  

အောင်မြင်စွာ အကောင်အထည်ဖော်နိုင်စေမည့် လမ်းစပင်ဖြစ်သည်။ ဤအချက်များသည် ရည်မှန်းချက်မြင့်မားစွာဖြင့် 

ကျေးလက်ဒေသ ဆင်းရဲမွဲတေမှုလျော့ချရေးလုပ်ငန်းအား အကောင်အထည်ဖော်နေသည့်  မြန်မာနိုင်ငံအတွက် 

အရေးကြီးလှပေသည်။  

 



၃။ လယ်သမားငယ်များ မြေယာပိုင်ဆိုင်လုပ်ကိုင်ခွင့်နှင့် လူမှုရေးအဆင့်အတန်း ဖွံ့ဖြိုးမှု 

မြေယာပိုင်ဆိုင်လုပ်ကိုင်ခွင့် လုံခြုံမှုသည် စီးပွားရေးဖွံ့ဖြိုးမှု အကြောင်းပြချက်တစ်ခုတည်းအတွက် အရေးပါသည်မဟုတ် 

ချေ။ လူမှုရေးတည်ငြိမ်မှု၊ ပဋိပက္ခလျော့ချရေး၊ တိုင်းရင်းလူမျိုးများ ပါဝင်လာမှုမြှင့်တင်ရေးနှင့် အမျိုးသမီးများ ပါဝင်မှုမြင့် 

မားရေးအတွက်ပါ လွန်စွာမှ အရေးပါပါသည်။ လူတစ်ဦးချင်းစီနှင့် ရပ်ရွာလူထု၏ မြေယာ ပိုင်ဆိုင်လုပ်ကိုင်ခွင့် အစီအမံများ 

အား အကောင်အထည်ဖော်ဆောင်ရွက်နေသည့် နိုင်ငံများသည် ဖွံ့ဖြိုးတိုးတက်မှု ပိုမိုမြန်ဆန်ယုံသာမက စားနပ်ရိက္ခာ 

ဖူလုံမှု၊  လူမှုရေးနှင့် နိုင်ငံရေးတည်ငြိမ်မှုကိုပါ တစ်ပါးတည်း အကျိုးကျေးဇူးခံစားရမည်ဖြစ်သည်။ မြေယာပဋိပက္ခကြောင့် 

လူမှုရေး မတည်မငြိမ်ဖြစ်မှုမှသည် အကြမ်းဖက်မှုဆီသို့ပါ ဦးတည်နိုင်ပါသည်။ ထိုကြောင့် မြန်မာနိုင်ငံကဲ့သို့သော 

လူမှုရေး မတည်မငြိမ်ဖြစ်မှု၊ တိုင်းရင်းသား ပဋိပက္ခနှင့် အာဏာရှင်စနစ်မျိုးကို ဖြတ်သန်းခဲ့သော နိုင်ငံမျိုး အနေဖြင့် ဒေသခံ 

အထူးသဖြင့် တောင်တန်းဒေသရှိ မြေယာအလွယ်တကူလက်လွှတ်ဆုံးရှုံးရန် လွယ်ကူသော လူထုအား အကာအကွယ် 

ပေးသည့် ပွင့်လင်းမြင်သာသော မြေယာပိုင်ဆိုင်လုပ်ကိုင်ခွင့်စနစ်ကို တည်ဆောက်ရန် လိုအပ်သည်။ အခါအားလျော်စွာ 

မြေယာပြဿနာများပေါ်ပေါက်လာပါက တရားမျှတစွာဖြေရှင်းခွင့်ရရန်လည်း လိုအပ်သည်။ 

၃.၁။ မြေယာသုံးစွဲခွင့် တန်းတူညီမျှရေး၊ လူမှုရေးတည်ငြိမ်မှုနှင့် ပဋိပက္ခ 

ဧကငယ်စိုက်ပျိုးထုတ်လုပ်သူများအပေါ်အခြေခံသည့် မြေယာပိုင်ဆိုင်လုပ်ကိုင်ခွင့်လုံခြုံမှုနှင့် ကျေးလက်စီးပွားရေး ဖွံ့ဖြိုးမှု 

ခိုင်မာရေးမူဝါဒသည် ဒေသခံလူထုအား သင့်တင့်မျှတသော ဝင်ငွေကို ရရှိစေပြီး၊ မိသားစုနှင့်အတူ အိုးမကွာ အိမ်မကွာ 

နေထိုင်ခွင့်ကို ရရှိစေသည်။ ဤအခြေအနေမျိုးတွင် ဆန္ဒပြခြင်းမှသည် ရုန်းရင်းဆန်ခတ်ဖြစ်ခြင်းအထိ ပိုမိုကျယ်ပြန့်သော 

လူထုအုံကြွမှုဖြစ်ပေါ်မှုကို လျော့ပါးစေသည်။ မြေယာမဲ့များအား - အထူးသဖြင့် လုံလောက်သည့်ဝင်ငွေမရရှိသော 

အလုပ်ကို လုပ်နေရသည့် လူငယ်များ -  အခြားနိုင်ငံသို့ ပြောင်းရွှေ့ခြင်းနှင့် ကျန်းမာရေးနှင့် ညီညွတ်မှုမရှိသော 

အလုပ်အကိုင် အလုံအလောက်မရှိသည့် မြို့ပြဆင်ခြေဖုံးရပ်ကွက်များသို့ ပြောင်းရွှေ့အခြေချခြင်းများကို လျော့ပါး 

စေသည်။ မြေယာ ပိုင်ဆိုင်လုပ်ကိုင်ခွင့် လုံခြုံစိတ်ချရမှုသည် အပေါင်းလက္ခဏာဆောင်ပြီး အပြုသဘောဆောင်သော 

ပြောင်းရွှေ့မှုမျိုးကိုသာ ဖြစ်ပေါ်စေသည်။ ဥပမာအားဖြင့် မြေယာအား အခြားသူများထံ စိတ်ချလက်ချ ငှားရမ်းခြင်းဖြင့် 

အမြတ်ရရှိကာ အခြားဒေသသို့ပြောင်းရွှေ့ခြင်းမျိုး ဖြစ်သည်။ ကျေးလက်ဒေသရှိ လူထုအများစု၏ 

မြေယာပိုင်ဆိုင်လုပ်ကိုင်ခွင့် တန်းတူညီမျှမှုကို ငြင်းပယ်ခြင်းနှင့် မြေယာပိုင်ဆိုင်လုပ်ပိုင်ခွင့်လုံခြုံမှု၏ အကျိုးအမြတ်များကို 

မခံစားရခြင်းတို့သည် နိုင်ငံ၏ ဖွံ့ဖြိုးမှုကို တန်ဘိုး၍မရနိုင်သည့် ကြီးမားသော အဟန့်အတားများကို ဖြစ်ပေါ်စေသည်။ 

သဘာဝပတ်ဝန်းကျင် ပျက်စီးခြင်း၊ ရာသီဥတုပြောင်းလဲခြင်းနှင့် စားနပ်ရိက္ခာ ဖူလုံမှုမရှိခြင်းစသည်တို့နှင့်အတူ မြေယာ 

ပိုင်ဆိုင်လုပ်ကိုင်ခွင့် လုံခြုံမှုမရှိခြင်းသည် ရှားပါးလာသော သဘာဝသယံဇာတအရင်းအမြစ်များအပေါ် ဖိအား ပိုမိုများပြား 

လာစေသည်။ ဤအခြေအနေမျိုးသည် အသက်မွေးဝမ်းကြောင်း မတည်ငြိမ်မှု၊ ပဋိပက္ခနှင့် အကြမ်းဖက်မှုများဆီသို့ 

ဦးတည်လေ့ရှိသည်။ ပဋိပက္ခနှင့် ထိုပြဿနာမျိုးများမှာ နယ်မြေဒေသခံမဟုတ်သည့် ချမ်းသာသူများက မြေယာများကို 

ဈေးပေါပေါနှင့် ဝယ်ယူခြင်း၊ နိုင်ငံ၏ အင်စတီကျူးရှင်းများ အားနည်းမှုကြောင့် မြေယာ စီမံခန့်ခွဲမှုတွင် မှန်ကန်မျှတ၍ 

တိကျသေချာသော စနစ်မရှိခြင်း၊ ထုတ်ပြန်ထားသော ဥပဒေများနှင့် ဒေသခံများ (အထူးသဖြင့် တိုင်းသားဒေသများ) ၏ 

မိရိုးဖလာမြေယာစီမံအုပ်ချုပ်သည့်စနစ်တို့အကြား ကွာဟာချက်ကြီးမားခြင်းစသည်တို့ကို ဆက်လက်ဖြစ်ပေါ်စေလေ့ 

ရှိပါသည်။ နိုင်ငံရေးနှင့် စီးပွားရေးအရ ဦးဆောင်သူများက မြေယာများ ခွဲဝေချထားရာတွင် ညီမျှမှုမရှိခြင်း ( ဥပမာ- 

အခြေခံအဆောက်အအုံတည်ဆောက်ရေးစီမံကိန်းများနှင့် စီးပွားဖြစ်ဧကကျယ်စိုက်ပျိုးရေးစီမံကိန်းများ)သည်လည်း 



အတင်းအဓမ္မရွှေ့ပြောင်းခြင်းနှင့် ပဋိပက္ခများကို ပိုမိုကြီးထွားစေသည်။ ညီမျှမှုရှိသော မြေယာခွဲဝေမှုနှင့် တရားမျှတသော 

မြေယာပိုင်ဆိုင်လုပ်ကိုင်ခွင့်ရှိခြင်းက ဖော်ပြပါပဋိပက္ခများကို လျော့ပါးစေသည့်အပြင် လူမှုရေးနှင့် နိုင်ငံရေးတည်ငြိမ်မှု 

များကို ပိုမိုဖြစ်ထွန်းစေသည်။ မြေယာကိစ္စတိုင်တန်းမှုများကို လယ်သမားငယ်များ၏ ရပိုင်ခွင့်များအား လေးစားပြီး 

ပွင့်လင်းမြင်သာ၍ တရားမျှတသောနည်းလမ်းများကို အသုံးပြုဖြေရှင်းခြင်းဖြင့် ကျေးလက်လူထု၏ မကျေနပ်မှုများ 

လျော့ပါးပြီး အစိုးရ၏ အင်စတီကျူးရှင်းများအား အထောက်အပံ့ဖြစ်စေသည်။ ဤသို့ဖြေရှင်းပုံမျိုးမှာ အခြေခံ 

အဆောက်အအုံစီမံကိန်းကြီးများ ဆောက်လုပ်မှုနှင့် လယ်သမားငယ်များ လုပ်ကိုင်စားသောက်နေသော မြေယာများကို 

ကုမ္ပဏီကြီးများ၏ ဧကကျယ်စိုက်ပျိုးရေးနှင့် အခြားလုပ်ငန်းများအတွက် မြေယာသိမ်းယူမှုဖြစ်စဉ်များ ဖြစ်ပေါ်နေသာ 

မြန်မာနိုင်ငံနှင့် အလွန်သင့်တော်ပါသည်။ 

 

 
မြေယာ ပိုင်ဆိုင်လုပ်ကိုင်ခွင့်နှင့် ကောင်းမွန်သော အုပ်ချုပ်ရေး 
 
ကောင်းမွန်သောအုပ်ချုပ်ရေးသည် မြေယာပိုင်ဆိုင်လုပ်ကိုင်ခွင့်လုံခြုံမှုနှင့် ဆက်စပ်နေသည်။ ကောင်းမွန်သော 
အင်စတီကျူးရှင်းနှင့် ဥပဒေကြောင်းများအရ ကြီးကြပ်အုပ်ချုပ်မှုရှိမှသာ လုံခြုံမှုရှိ၍ လုံလောက်သောပမာဏရှိသည့် 
မြေယာများမှ အကျိုးအမြတ်ဆိုများကို ရရှိနိုင်စေမည်။  ဆင်းရဲနွမ်းပါးသော လူထုအနေဖြင့် အသစ်ပြဌာန်းလိုက်သော 
မြေယာ ပိုင်ဆိုင်လုပ်ကိုင်ခွင့် အခွင့်အရေးများကို ရရှိခံစားရန်မှာ ၄င်းတို့အနေနှင့် စိုက်ပျိုးရေးအခွင့်အလမ်းများ၊ 
မတည်ရံပုံငွေများနှင့် ဈေးကွက်ကို အသုံးချနိုင်မှုများအပြင် သတင်းအချက်အလက်များ၊ လုံလောက်သော 
ဥပဒေအကြံပေးမှုများနှင့် တရားမျှတမှုရှိသော မြေယာပြဿနာဖြေရှင်းမှုများကို ရရှိခံစားရန် လိုအပ်ပါသည်။ 
ထိုအခြေအနေကောင်းများဖန်တီးရန် ကောင်းမွန်သော အုပ်ချုပ်ရေးနှင့် တရားဥပဒေစိုးမိုးမှုတို့သည် အဓိကကျသော 
အခြေခံအုတ်မြစ်များ ဖြစ်ပါသည်။ နိုင်ငံတော်တော်များစွာတို့၏ မြေယာပိုင်ဆိုင်လုပ်ကိုင်ခွင့်လုံခြုံမှု၏ အဓိကအတားအဆီး 
မှာ ဗရမ်းဗတာအခြေအနေနှင့်ချစားမှုကြီးမားသော မြေယာစီမံခန့်ခွဲမှုများပင်ဖြစ်သည်။ ဥပမာ-တောင်အာရှနိုင်ငံများတွင် 
မြေယာစီမံခန့်ခွဲသည့်ဌာနသည် ချစားမှုအများဆုံး ဌာနသုံးခုတွင် တစ်ခုအပါအ၀င် ဖြစ်သည်။ သို့သော် အောက်ခြေအဆင့် 
ဒီမိုကရေစီအင်စတီကျူးရှင်း တည်ဆောက်ရေး၌ အရေးပါသောအခန်းကဏ္ဍမှ ပါဝင်နေမှုကြောင့် ဂျပန်၊ ထိုင်ဝမ် 
နှင့်တောင်ကိုရီးယားနိုင်ငံတို့တွင် မြေယာလုပ်ကိုင်ပိုင်ဆိုင်ခွင့်တန်းတူညီမျှမှုသည် ဒီမိုကရေစီအသွင်ကူးပြောင်းမှုဖြစ်စဉ်၏ 
အဓိကကျသော အစိတ်အပိုင်းတစ်ခု ဖြစ်သည်။ ကောင်းမွန်သော အုပ်ချုပ်ရေးနှင့် ဆင်းရဲမွဲတေမှု လျော့ချရေး၏ 
အဓိကအစိတ်အပိုင်းတစ်ခုမှာ လွတ်လပ်ခြင်း၊ ကြိုတင်အသိပေးသဘောတူညီမှုရယူခြင်း (free, prior and informed 
consent – FPIC)ကို လေးစားခြင်းပင် ဖြစ်သည်။ Oxfam လူမှုရေးအဖွဲ့က အစိုးရအနေဖြင့် အဆင့်တိုင်းတွင် 
အထက်ပါအချက်အား လေးစားလိုက်နာရန် လိုအပ်ကြောင်း အလေးအနက်ပြောဆိုပါခဲ့သည်။ မြေယာပြဿနာများအား 
ညှိနှိုင်းရာတွင် လူထုအနေဖြင့် ကိုယ်တိုင် ကိုယ်ကျ ပါဝင်ခွင့်ရပြီး၊ ၄င်းတို့အနေနှင့် အသိပေးအကြောင်းကြားခြင်းခံရ၍ 
ဥပဒေနှင့် ဌာနဆိုင်ရာများ၏ အထောက်အပံ့များကို ရရှိရန် လိုအပ်ပါသည်။ အခြေခံအဆောက်အအုံစီမံကိန်းများ၊ 
စိုက်ပျိုးရေးစီမံကိန်းများနှင့် အခြားသော စီမံကိန်းများ မစတင်မှီ သက်ဆိုင်ရာ တိုင်းရင်းသားများနှင့် အခြားထိခိုက်နစ်နာသူ 
ဒေသခံများ၏ သဘောတူညီမှု ရယူခြင်းဖြင့် ဒေသခံများနှင့် ကောင်းမွန်သော ဆက်ဆံရေးကို တည်ဆောက်နိုင်ပြီး  
စီမံကိန်းပျက်စီးဆုံးရှုံးမှု၊ ကုမ္ပဏီများငွေကြေးနစ်နာမှုများနှင့် နိုင်ငံတော် ဘဏ္ဍာဆုံးရှုံးမှုတို့ကို ကာကွယ်နိုင်မည်ဖြစ်သည်။ 
 
 

 



၃.၂။ မြေယာ၊ တိုင်းရင်းသားလူမျိုးစု ခွဲခြားမှုနှင့် မိရိုးဖလာ ထုံးတန်းစဉ်လာလုပ်ထုံးလုပ်နည်းများ 

 မြေယာ ပိုင်ဆိုင်လုပ်ကိုင်ခွင့်သည် လူမှုရေးနှင့် တိုင်းရင်းသားလူမျိုးစုတို့၏ သွင်ပြင်လက္ခဏာတို့နှင့် ဆက်စပ်နေသည်။ 

ဒေသဆိုင်ရာနည်းစနစ်လုပ်ထုံးလုပ်နည်းများအား ထည့်သွင်းစဉ်းစားထားသည့် ရှင်းလင်းသည့် မြေယာပိုင်ဆိုင်လုပ်ကိုင်ခွင့် 

တန်းညီမျှမှုသည် မတူညီသော လူမှုရေးအသိုင်းအဝိုင်းနှင့် တိုင်းရင်းသားလူမျိုးစုများအကြား ဟန်ချက်ညီညီ 

နေထိုင်နိုင်မှုကို အားကောင်းစေပါသည်။  တစ်ဖက်တွင်လည်း ရှင်းလင်း၍ တရားမျှတမှုရှိသော မြေယာပိုင်ဆိုင်လုပ်ကိုင်ခွင့် 

မရှိသည့်အခါ တိုင်းရင်းသားလူမျိုးစုများအကြားရှိ ဆက်ဆံရေးကို ပိုမိုတင်းမာစေပါသည်။ ကမ္ဘာပေါ်ရှိ အချို့သော 

အဆိုးရွားဆုံး အကြမ်းဖက်မှုများမှာ မြေယာနှင့်နယ်မြေအုပ်ချုပ်မှုပဋိပက္ခများအပေါ်တွင် အခြေခံပါသည်။ ဗဟိုအစိုးရနှင့် 

တိုင်းရင်းသားလူမျိုးစုများအကြား မြေယာ၊ သစ်တော၊ ရေ၊ သတ္တုအစရှိသည့် သယံဇာတအရင်းအမြစ်များကို 

ရယူသုံးစွဲမှုများအပါအ၀င် နယ်မြေထိန်းချုပ်မှုအပေါ် သဘောတူညီမှု မရှိသည့် မြန်မာနိုင်ငံတွင်လည်း အလားတူပင် 

ဖြစ်သည်။ ဗဟိုအစိုးရနှင့် အပစ်အခတ်ရပ်စဲရေး လက်မှတ်ရေးထိုးထားသော ချင်း၊ မွန်၊ ကရင် နှင့် ရှမ်းပြည်နယ် 

ဒေသအချို့တွင် မြေယာအငြင်းပွားမှုမှာ ပဋိပက္ခ အသွင်ဆောင်ကာ ငြိမ်းချမ်းရေးညှိနှိုင်းမှုဖြစ်စဉ်အား ခြိမ်းခြောက်လျက် 

ရှိသည်။ ဒေသခံများ၏ မြေယာပိုင်ဆိုင်လုပ်ကိုင်ခွင့် လုံခြုံမှုနှင့် ပြန်လည်နေရာချထားသော ဒုက္ခသည်များကို 

အာမခံချက်ပေးမထားသည့် စီးပွားရေးဖွံ့ဖြိုးလာမှုသည် ထိုဒေသအတွင်း လူမျိုးစမျုားအကြား လူမှုရေးတင်းမာမှုနှင့် 

ပဋိပက္ခသို့ ဦးတည်နေစေပါသည်။  

 ဆင်းရဲနွမ်းပါးသော ကျေးလက်ဒေသ၏ မြေယာ အသုံးပြုခွင့်မှာ မိရိုးဖလာ ထုံးတန်းစဉ်လာလုပ်ထုံးလုပ်နည်းများပေါ်တွင် 

တည်မှီနေသည်။ မိရိုးဖလာ မြေယာပိုင်ဆိုင်လုပ်ကိုင်ခွင့်သည် ဒေသတွင်း ဓလေ့ထုံးစံများအရ နှစ်ပေါင်းများစွာက 

အမြစ်တွယ်တည်ရှိနေသော ရပ်ရွာလူထုက မြေယာစီမံအုပ်ချုပ်ခြင်း သို့မဟုတ် အိမ်ထောင်စုများ၏ မြေယာလုပ်ကိုင်ခွင့်ကို 

 
ပုဂ္ဂလိကတစ်ဦးချင်းနှင့် ရပ်ရွာလူထု၏ မြေယာအသုံးပြုမှု အသိအမှတ်ပြုမှတ်တမ်း၊ ဗီယက်နမ်၊ ကမ္ဘောဒီးယား 
 
ရပ်ရွာလူထုပိုင် မြေယာအသုံးပြုပိုင်ခွင့်နှင့်ပတ်သက်၍ နိုင်ငံတကာတွင် အသိမှတ်ပြုမှု ပိုမိုမြှင့်မားလာသည်။  ဤအချက်ကို 
လည်း အရှေ့တောင်အာရှ နိုင်ငံများ၏ မြေယာဥပဒေ ပြုပြင်ပြောင်းလဲမှုဖြစ်စဉ်တွင် တွေ့မြင်နိုင်ပါသည်။  ဗီယက်နမ် 
နိုင်ငံသည်လည်း မြန်မာနှင့် လာအိုနိုင်ငံများကဲ့သို့ပင် နိုင်ငံတော်သည် မြေယာအားလုံးကို ပိုင်ဆိုငသူ် ဖြစ်သည်။ သို့သော် 
ဗီယက်နမ်မြေယာဥပဒေတွင် မြေယာပိုင်ဆိုင်ခွင့်အား မြေယာလုပ်ပိုင်ခွင့် အသိအမှတ်ပြုလွှာ ထုတ်ပေးခြင်းဖြင့် မြေယာ 
လုပ်ပိုင်ခွင့် အနေဖြင့် အသိအမှတ်ပြုပါသည်။ ယျေဘူယအားဖြင့် ထိုမြေယာ အသုံးပြုခွင့် လက်မှတ်ပိုင်ဆိုင် ထားသူသည် 
နိုင်ငံတော်က တရားဝင်အသိမှတ်ပြု ပေးအပ်ထားသော မြေယာဆိုင်ရာ အခွင့်အရေးများဖြစ်သည့် မြေယာဆိုင်ရာ 
လုံးဝလုပ်ပိုင်ခွင့်၊ လုပ်အားနှင့် ငွေကြေးမြုပ်နှံထားသောကြောင့်ရရှိလာသည့် အကျိုးအမြတ်အား ခံစားပိုင်ခွင့်၊ ငှားရမ်း 
ပေါင်နှံခွင့်၊ လွှဲပြောင်းပိုင်ခွင့်၊ လဲလှယ်ခွင့်၊ အမွေဆက်ခံပိုင်ခွင့်၊ နိုင်ငံတော်မှ အခြားသော ရည်ရွယ်ချက်များဖြင့် 
သိမ်းယူသည့်အခါ လျော်ကြေးရပိုင်ခွင့်စသည်တို့ ပါဝင်သည်။ ပုဂ္ဂလိကတစ်ဦးချင်း၊ အိမ်ထောင်စု၊ အဖွဲ့အစည်း၊ 
ဘာသာရေးအသင်းအဖွဲ့နှင့် အထူးသဖြင့် ရပ်ရွာလူထု အပါအဝင် ပုဂ္ဂိုလ်အားလုံးတို့သည် ထိုမြေယာအသုံးပြုခွင့် 
လက်မှတ် ပိုင်ဆိုင်ခွင့်ရှိသူများဖြစ်သည်။ ရပ်ရွာလူထုတွင် လူနည်းစု တိုင်းရင်းသားများအားလုံးပါဝင်ပြီး မိရိုးဖလာ 
အစဉ်အလာအရ အများပိုင်နေရာတစ်ခုအား ပိုင်ဆိုင်ထားသူများဖြစ်ကြသည်။ ဤအချက်မှာ ရပ်ရွာလူထုအား စုပေါင်း 
မြေယာပိုင်ဆိုင်မှုအား အသိအမှတ်ပြုထားခြင်းဖြစ်သည်။ အကောင်အထည်ဖော်ရာတွင် တိုးတက်နှေးကွေးသော်လည်း 
ကမ္ဘောဒီးယားနိုင်ငံသည်လည်း ( မြေယာအားလုံးသည် နိုင်ငံပိုင်ဖြစ်သည်) မိရိုးဖလာအလေ့အထအား အခြေခံသည့် 
ရပ်ရွာလူထု၏ ရည်ရှည် စုပေါင်း မြေယာ ပိုင်ဆိုင်ခွင့်ကို နိုင်ငံတော်တွင် ဥပဒေပြု ပြဌာန်းထားပြီးးဖြစ်သည်။  



အသိအမှတ်ပြုခြင်းစသည့် အလေ့အထများ ဖြစ်သည်။ ယင်းအလေ့အထကို ဒေသ၏ မြေယာအုပ်ချုပ်မှုဆိုင်ရာ စည်းမျဉ်း 

စည်းကမ်းများအဖြစ် ကျယ်ကျယ်ပြန့်ပြန့် လက်ခံကျင့်သုံးလျက် ရှိသည်။ လူတစ်ဦးချင်းစီ အပေါ်ဖြစ်စေ၊ လူအများစု 

အပေါ်ဖြစ်စေ အခြေခံထားသည့် မိရိုးဖလာနှင့် ဒေသဆိုင်ရာ မြေယာ ပိုင်ဆိုင်လုပ်ကိုင်ခွင့် စနစ်သည် ရင်းနှီးမြုပ်နှံမှု 

မြင့်မားကာ စိုက်ပျိုးထွက်ကုန်မြင့်မားသည်ကိုတွေ့ရသည်။ သို့သော်လည်း အထူးသဖြင့် မြေယာရယူလိုမှု မြင့်မားလာမှုနှင့် 

နိုင်ငံတော်၏ မြေယာဥပဒေမှာ မိရိုးဖလာ ထုံးတန်းစဉ်လာလုပ်ထုံးလုပ်နည်းများနှင့် ကွဲလွဲဆန့်ကျင်လာမှုများ 

ဖြစ်ပေါ်လာသည့်အခါ မိရိုးဖလာ မြေယာအုပ်ချုပ်မှုအပေါ် ပြင်းထန်သော ဖိအားသက်ရောက်မှုများ ဖြစ်ပေါ်လာသည်။ 

ဥပမာအားဖြင့် မြေလွတ် မြေလပ်နှင့် မြေရိုင်း စီမံခန့်ခွဲမှု ဥပဒေအရ စိုက်ပျိုးစီးပွားရေးကဏ္ဍလက်အောက်သို့ 

ကျရောက်သွားသော မြေများ၏ တစ်ဝက်ခန့်မှာ ကချင်နှင့် တနသာင်္ရီဒေသ တောင်တန်းဒေသရှိ ဒေသခံ လူနည်းစု 

တိုင်းရင်းသားပိုင်မြေများ ဖြစ်သည်။ အခြားနိုင်ငံတော်တော်များများမှ တွေ့ရှိရသော လေ့လာချက်များအရ မိရိုးဖလာနှင့် 

ဒေသဆိုင်ရာ အလေ့အထေများ ကျင့်သုံးမှုကို ထိန်းသိမ်းထားပါလျှင် ကုန်ထုတ်လုပ်မှုမြင့်မားပြီး ပဋိပက္ခများကိုလည်း 

လျော့ပါးစေသည်ကို ထင်ရှားစွာ တွေ့ရှိရသည်။ ထိုကဲ့သို့ ဆောင်ရွက်ရာတွင် အထူးသဖြင့် တောင်တန်းဒေသများတွင် 

မိရိုးဖလာ ထုံးတန်းစဉ်လာလုပ်ထုံးလုပ်နည်းများကို ကျင့်သုံးနေသော မြန်မာနိုင်ငံကဲ့သို့နိုင်ငံများတွင် လူတစ်ဦးချင်းနှင့် 

လူအများစု၏ မြေယာပိုင်ဆိုင်လုပ်ကိုင်ခွင့်တို့ကို အသိအမှတ်ပြုထားရန် လိုအပ်ပါသည်။  

၃.၃။ မြေယာလုပ်ကိုင် ပိုင်ဆိုင်ခွင့်နှင့် ဂျန်ဒါ တန်းတူညီမျှမှု 

ကျေးလက်ဒေသနေ အမျိုးသမီးထုမှာ  ကမ္ဘာ့စားနပ်ရိက္ခာ ထုတ်လုပ်ရေး၏ တစ်ဝက်ခန့်အား တာဝန်ယူထားသူများဖြစ်ပြီး၊ 

ဖွံ့ဖြိုးဆဲနိုင်ငံများတွင် ၆၀-၈၀ ရာခိုင်နှုန်းခန့် ပမာဏရှိသော စားနပ်ရိက္ခာထုတ်လုပ်သူများဖြစ်သည်။ အရှေ့တောင် အာရှ၏ 

၅၀-၉၀ ရာခိုငနှ်ုန်းသော ဆန်ထုတ်လုပ်မှုနှင့် ဆာဟာရ အာဖရိကနှင့် ကာရစ်ဘီယမ်နိုင်ငံများတွင် ၆၀-၈၀ ရာခိုင်နှုန်းသော 

အခြေခံစားသောက်ကုန်ထုတ်သူများဖြစ်ကြသည်။ သို့သော် အမျိုးသမီး (၂) ရာခိုင်ခန့်သာလျှင် မြေယာ ပိုင်ဆိုင်သူများ 

ဖြစ်ကြသည်။  

 မြန်မာနိုင်ငံက ပါဝင်လက်မှတ်ရေးထိုးထားသော မြန်မာနိုင်ငံတော်အစိုးရ၏ အမျိုးသမီးများအား နည်းမျိုးစုံဖြင့် 

ခွဲခြားဆက်ဆံမှု ပပျောက်ရေးသဘောတူစာချုပ် - CEDAW (convention for the elimination of all forms of 

discrimination against women) စာချုပ်အား ၁၉၇၉ ခုနှစ် ကုလသမဂ္ဂ အထွေထွေညီလာခံက ပြဌာန်းထားခဲ့သည်။  

ထိုစာချုပ်အရ အစိုးရအနေဖြင့် အမျိုးသမီးများ မြေယာ အသုံးပြုခွင့်တန်းတူညီမျှမှုရှိရေးကို အာမခံပေးရမည်ဖြစ်သည်။ 

သို့သော် မြေယာ ပုဂ္ဂလိကပိုင်ပြုမှုနှင့် လူမှုရေးပဋိပက္ခများတို့ကြောင့် နိုင်ငံတော်တော်များများတွင် ဆင်းရဲသော 

ကျေးလက်ဒေသအမျိုးသမီးများ၏ မြေယာအသုံးပြုခွင့်ရရှိသည့် ပမာဏမှာ အလွန်အမင်းနည်းပါးလှသည်။ အမျိုးသား 

များနှင့် နှိုင်းယှဉ်ပါက အမျိုးသမီးများအနေဖြင့် မြေယာ အသုံးချပိုင်ခွင့်မရှိသလောက် နည်းပါးယုံမျှမက ၎င်းတို့၏ 

နိုင်ငံသားအခွင့်အရေးခံစားပိုင်ခွင့်နှင့် စီးပွားရေးလွတ်လပ်ခွင့်များလည်း နည်းပါးလှသည်။ အထူးသဖြင့် အမျိုးသမီးများ 

အိမ်ထောင်ကွဲခြင်း၊ အိမ်ထောင်ကွဲ တရားရင်ဆိုင်ခြင်း၊ အိမ်ထောင်စွန့်ခြင်း၊ အိမ်ထောင်ဆက်များခြင်း၊ သို့မဟုတ် 

ယောက်ျားသေဆုံးခြင်း စသည့်ကိစ္စများတွင် မြေယာသည် အဓိက အရင်းအမြစ်ဖြစ်နေတတ်သော်လည်း အမျိုးသမီးများ၏ 

မြေယာနှင့်ပတ်သက်၍ ရပိုင်ခွင့်မှာ နည်းပါးလှသည်။ ၎င်းအခြေအနေကို ပိုမိုဆိုးရွားစေသည်မှာ အုပ်ချုပ်ရေးစနစ်တွင် 

အိမ်ထောင်စုကို စနစ်၏ အဓိကယူနစ်အဖြစ် အသုံးပြုထားပြီး အိမ်ထောင်ဦးစီးအဖြစ် အမျိုးသားများသာ များသောအားဖြင့် 

ဖြစ်ခွင့်ရှိနေခြင်းပင် ဖြစ်သည်။  



ပညာရှင်အချို့က အမျိုးသမီးများ မြေယာ အသုံးပြုခွင့် လွတ်လပ်စွာ ရရှိရေး အရေးပါပုံအား အောက်ပါအကြောင်းပြချက် 

များဖြင့် ရှင်းလင်းကြပါသည်။ ၁) လူမှုဖူလုံရေး- ဥပမာ- ကလေးသူငယ်များ၏ စားဝတ်နေရေးဖူလုံမှုမှာ အမျိုးသမီးများ 

အနေဖြင့် ကုန်ထုတ်လုပ်မှု အရင်းအနှီးအား အသုံးပြုပိုင်ခွင့်ရသည်နှင့် ပိုမိုကောင်းမွန်လာသည်။ ၂) ပြည့်စုံလုံလောက်မှု- 

အမျိုးသမီးများအနေဖြင့် ရရှိလာမည့် အကျိုးအမြတ်အား ထိန်းချုပ်လုပ်ကိုင်ပိုင်ခွင့်ပိုမိုရရှိလာသည်နှင့် ကုန်ထုတ်လုပ်မှု ပိုမို 

မြင့်မားလာသည်။ ၃) တန်းတူညီမျှမှုနှင့်လုပ်ပိုင်ခွင့်- အမျိုးသမီးများအား မြေယာပိုင်ဆိုင်လုပ်ကိုင်ခွင့် အပ်နှင်း 

လိုက်ခြင်းသည် ၄င်းတို့အား စီးပွားရေးအရ လုပ်ပိုင်ခွင့်အပ်နှင်းခြင်းပင်ဖြစ်ပြီး ကျားမလူမှုရေးရာ (ဂျင်ဒါ) အပေါ်တွင် 

အခြေခံသည့် လူမှုရေးနှင့် နိုင်ငံရေးဆိုင်ရာ အခွင့်အရေးမညီမျှမှုများကိုလည်း ပြောင်းလဲစေပါသည်။ အချို့ကလည်း 

မြေယာပိုင်ဆိုင်မှုကို အမျိုးသမီး-အမျိုးသားပူးတွဲထားပါက အပေါင်းလက္ခဏာဆောင်သော ရလာဒ်ကို ပိုမိုထွက်ပေါ် 

လာစေသည်ဟု ယုံကြည်ကြသည်။  

၎။ လယ်သမားငယ်များ၏ မြေယာပိုင်ဆိုင်လုပ်ကိုင်ခွင့် လုံခြုံမှုနှင့် သဘာဝပတ်ဝန်းကျင်တည်ငြိမ်မှု 

လယ်သမားငယ်များ၏ မြေယာပိုင်ဆိုင်လုပ်ကိုင်ခွင့်သည် ကျေးလက်ဒေသနေ လူထုက သဘာဝပတ်ဝန်းကျင်ထိန်းသိမ်း 

ရေးကို ပိုမိုဆောင်ရွက်လာစေရန် အထောက်အကူပြုပါသည်။ သဘာဝရေ ထိန်းသိမ်းခြင်း၊ မြေဆီလွှာနှင့် ကမ်းရိုးတမ်းများ 

ထိန်းသိမ်းခြင်း၊ သဘာဝပတ်ဝန်းကျင်ညစ်ညမ်းမှုအား လျော့ချခြင်း၊ မြေယာနှင့်အခြားသဘာဝသယံဇာတတို့ကို ရေရှည် 

အသုံးပြုနိုင်စေခြင်း စသည့်အကျိုးကျေးဇူးများ ရရှိစေရန် သေချာစေပါသည်။ လယ်သမားငယ်များ၏ အမျိုးမျိုးသော 

မိရိုးဖလာစိုက်ပျိုးရေးစနစ်များသည် သီးနှံတစ်မျိုးတည်းစိုက်ပျိုးသောစနစ်ထက် ရာသီဥတုပြောင်းလဲမှုဒဏ်အား ပိုမို 

ခံနိုင်စေသည်။ ထို့ကြောင့် လယ်သမားငယ်များအား ဦးစားပေးသည့် မြေယာမူဝါဒသည် သဘာဝပတ်ဝန်းကျင် 

ပျက်စီးခြင်းနှင့် ယင်းကြောင့် ဖြစ်ပေါ်လာနိုင်သော လူမှုရေးနှင့် စီးပွားရေးအကျိုးဆက်များအား လျော့ပါးစေရန် 

အလွန်အရေးပါ ပါသည်။  

၎.၁။ မြေယာ ပိုင်ဆိုင်လုပ်ကိုင်ခွင့်လုံခြုံမှုနှင့် ရေရှည်အကျိုးဆောင်ရွက်လာစေရန် တွန်းအား 

ခြုံငုံသုံးသပ်ရလျှင် ကျေးလက်ဒေသနေ ဆင်းရဲသော ပြည်သူများအား မြေယာအသုံးချခွင့် လုံခြုံမှုရရှိစေခြင်းသည် 

ရေရှည်တည်တန့်သည့် ရလဒ်ကောင်းများဖြစ်ပေါ်လာစေရေးအတွက် တွန်းအားပင် ဖြစ်သည်။ မြေယာပိုင်ဆိုင်လုပ်ကိုင်ခွင့် 

ခိုင်မာမှု ရရှိထားသူများသည် မိမိ၏ မြေယာမဟုတ်သည့် အခြားသစ်တောနှင့် ဘေးပတ်ဝန်းကျင်များသို့ 

တိုးချဲ့စိုက်ပျိုးခြင်းထက် ၎င်းတို့၏ မြေယာအတွင်း၌သာ စနစ်တကျစီမံခန့်ခွဲ ရင်းနှီးမြုပ်နှံလေ့ရှိပြီး အထွက်နှုန်းတိုးစေရန် 

ဂရုတစိုက် ထိန်းသိမ်း စောင့်ရှောက်လေ့ရှိသည်ကို တွေ့ရသည်။ ဤသို့ဖြင့် အခြားသော သယံဇာတများအား 

ထိန်းသိမ်းစောင့်ရှောက်ပြီး ရာသီဥတုပြောင်းလဲခြင်းကိုပါ ကာကွယ်ရာရောက်သည်။ အငယ်စားမှ အလတ်စား ဧက 

စိုက်ပျိုးမှုသည် ဧကကျယ် စိုက်ပျိုးမှုထက် အထွက်နှုန်းပိုမိုကောင်းမွန်ပြီး  သဘာဝပတ်ဝန်းကျင်ထိခိုက်မှု 

ပိုမိုနည်းပါးစေသည်ကို တွေ့ရှိရသည်။ သုတေသနစာတမ်းများအရ လယ်သမားငယ်များမှာ မြေဆီလွှာတိုက်စားမှုနှင့် 

ဇီဝမျိုးကွဲများအပါအဝင် အခြား သဘာဝအရင်းအမြစ်များအား ပိုမိုထိန်းသိမ်းစောင့်ရှောက်တတ်သည်ဟု ဆိုပါသည်။ 

ဥပမာ- နီပေါနိုင်ငံနှင့် ဗီယက်နမ်နိုင်ငံ တို့တွင် နိုင်ငံပိုင်သစ်တောများအား ဒေသခံပုဂ္ဂလိကနှင့် ရပ်ရွာလူထုအား 

လွှဲပြောင်းအုပ်ချုပ်စေခြင်းအားဖြင့် သစ်တောစီမံခန့်ခွဲမှု ပိုမိုကောင်းမွန်လာသည်ကိုတွေ့ရသည်။ အလားတူ 

အင်ဒိုနီးရှားနိုင်ငံတွင်လည်း ဒေသခံ လူမျိုးနွယ်များအား မြေယာပိုင်ဆိုင်ခွင့် ပေးအပ်ပြီးနောက် ဒေသခံများအနေဖြင့် 



ပြင်ပအဖွဲ့အစည်းများနှင့် မြေယာနှင့်အရင်းအမြစ်ကိစ္စများကို ထိရောက်စွာ စေ့စပ်ညှိနှိုင်းစေနိုင်ပြီး၊ မြေယာနှင့်သစ်တော 

များကိုလည်း ရေရှည်အကျိုးရှိစေရန်အတွက် ပိုမိုထိရောက်စွာစီမံခန့်ခွဲလာနိုင်သည်ကို တွေ့ရှိရသည်။  

ဆန့်ကျင်ဘက်အားဖြင့် လုံခြုံခိုင်မာမှုမရှိသော မြေယာပိုင်ဆိုင်လုပ်ကိုင်ခွင့်သည် မြေယာသုံးစွဲမှု စည်းစနစ်မဲ့မှုနှင့် 

သဘာဝပတ်ဝန်းကျင် ပျက်စီးမှုဆီသို့ ဦးတည်စေပါသည်။ တိကျရှင်းလင်းမှုမရှိသော မြေယာ အသုံးချခွင့်မှာ ရေရှည် 

အကျိုးရှိစေမည့်စီမံခန့်ခွဲမှုအတွက် တွန်းအားများကို လျော့ပါးစေသည်။ ရေရှည်ရင်းနှီးမြုပ်နှံမှုမှ ရရှိလာမည့် အကျိုးခံစား 

ခွင့် မရှိပါက ရေတိုငှားရမ်းအသုံးချသူအနေဖြင့် မြေဆီလွှာထိန်းသိမ်းခြင်း၊ သစ်ပင်များထိန်းသိမ်းခြင်း၊ စားကျက်မြေများ 

ထိန်းသိမ်းခြင်းစသည်တို့ကို အားတက်သရော ဆောင်ရွက်မည်မဟုတ်ချေ။ ထို့အပြင် သဘာဝပတ်ဝန်းကျင် ထိန်းသိမ်းမှု 

အား ထည့်သွင်းစဉ်းစားထားခြင်းမရှိသည့် ဧကကျယ် သီးနှံတစ်မျိုးတည်းစိုက်ပျိုးခြင်းသည် ဓာတုဗေဒ ဓါတ်မြေသြဇာများ 

အလွန်အကျွံ သုံးစွဲမှု ကြောင့် ဇီဝမျိုးကွဲများနှင့် ရေဝေရေလဲများကို ပျက်စီးစေပါသည်။ 

၎.၂။ မိရိုးဖလာ စိုက်ပျိုး-စီးပွားရေးစနစ်၊ ရာသီဥတုအပြောင်းအလဲ နှင့် သဘာဝဘေး အန္တရာယ်လျော့ချရေး 

ကမ္ဘာ့ဘဏ်နှင့် ကမ္ဘာ့စားနပ်ရိက္ခာအဖွဲ့တို့ ဆောင်ရွက်ခဲ့သော လေ့လာဆန်းစစ်မှုအရ မိရိုးဖလာနှင့် ဒေသဆိုင်ရာ 

နည်းပညာအရ စိုက်ပျိုးမှုသည် သက်ဆိုင်ရာဂေဟစနစ်နှင့် လိုက်လျောညီထွေမှုရှိသည့် စိုက်ပျိုးရေးနည်းပညာ 

အသစ်များ၏ အထောက်အပံ့များကို ရရှိပါက မြေဆီလွှာအရည်အသွေး၊ ဇီဝမျိုးကွဲများစုံလင်မှုတို့နှင့်အတူ 

အဟာရပေါကြွယ်မှု၊ ပိုးမွှားရောဂါနှင့်ရေအရင်းအမြစ်စ်ီမံခန့်ခွဲမှုတို့ကို ပိုမိုအားကောင်းလာစေပြီး ရာသီဥတုဖောက်ပြန်မှုနှင့် 

သဘာဝဘေးတို့ကဲ့သို့သော သဘာဝပတ်ဝန်းကျင်၏ ဖိအားများကို ပိုမိုထိန်းသိမ်းကာကွယ်လာစေန်ိုင်ပါသည်။ 

ယေဘူယျအားဖြင့် မိရိုးဖလာ စိုက်ပျိုးရေးစနစ်မှာ စိုက်ပျိုးသော သီးနှံအမျိုးအစားကွဲပြားမှုကြောင့် သီးနှံတစ်မျိုးတည်း 

စိုက်ပျိုးသော ဧကကျယ် စိုက်ပျိုးရေးစနစ်ထက် သဘာဝဘေးဒဏ်ကို ပိုမိုခံနိုင်ပါသည်။ သီးနှံမျိုးကွဲစိုက်ပျိုးမှုကြောင့် 

လယ်သမားများအနေနှင့် ရာသီဥတုဖောက်ပြန်သည့်တိုင် အတိုင်းအတာတစ်ခုအထိ သီးနှံအထွက်နှုန်းရရှိမည်ဖြစ်သည်။ 

ရာသီဥတုဖောက်ပြန်နေချိန်တွင်ပင်လျှင် လယ်သမားငယ်များအနေဖြင့် နိုင်ငံတော်၏စားနပ်ရိက္ခာဖူလုံမှုအား 

အထောက်အကူပြုသကဲ့သို့ (တစ်ခါတစ်ရံ ပို့ကုန် ပါတင်ပို့နိုင်သည်) သဘာဝအရင်းအမြစ်နှင့် ဇီဝမျိုးကွဲများအား 

ထိန်းသိမ်းရာတွင်လည်း အထောက်အကူ များစွာဖြစ်စေသည်။ ဤအကြောင်းပြချက်များကြောင့်ပင်လျှင် လယ်သမားငယ် 

များ၏ မြေယာလုပ်ကိုင်ပိုင်ဆိုင်ခွင့် လုံခြုံမှုသည် သဘာဘေးအန္တရာယ်နှင့် ရာသီဥတုဖောက်ပြန်ချိန်ကာလမျိုးအတွက်  

စားနပ်ရိက္ခာထုတ်လုပ်မှုတွင် မရှိမဖြစ်အရေးကြီးသော အခြေခံလိုအပ်ချက်ဖြစ်သည်။ 

 
ရွှေ့ပြောင်းတောင်ယာ စိုက်ပျိုးခြင်း 
 
ရွှေ့ပြောင်းတောင်ယာ စိုက်ပျိုးခြင်းသည် အာရှဒေသနိုင်ငံများတွင် အထူးသဖြင့် တောင်ပေါ်ဒေသများ၌ လယ်သမားပေါင်း 
သန်းပေါင်းများစွာက တွင်တွင်ကျယ်ကျယ် အသုံးပြုနေကြသော စိုက်ပျိုးနည်းတစ်ခုဖြစ်သည်။ တောင်အာရှဒေသ 
တစ်ခုထဲ၌ပင်လျှင် ရွှေ့ပြောင်းတောင်ယာစိုက်ဧရိယာ ဟက်တာ(၁၀) သန်းရှိသည်။ မူဝါရေးဆွဲသူ အများစုက ရွှေ့ပြောင်း 
တောင်ယာစိုက်ပျိုးခြင်းသည် အထွက်နည်းသည့်အပြင် တောင်ယာမီးရှို့ခြင်းကြောင့် သဘာဝပတ်ဝန်းကျင်ကို ထိခိုက်စေ 
သည်ဟုယုံကြည်ကြပါသည်။ ထို့ကြောင့် ရွှေ့ပြောင်းတောင်ယာ စိုက်ပျိုးခြင်းကို အားမပေးပဲ ဒေသခံများ၏ မြေယာ 
ပိုင်ဆိုင်လုပ်ကိုင်ခွင့်ကိုပါ ငြင်းဆန်ကြခြင်းဖြစ်သည်။ မြန်မာနိုင်ငံတွင်လည်း ထိုနည်းတူဖြစ်သည်။ 



 

နိဂုံး 

စီးပွားရေး၊ လူမှုရေးနှင့် သဘာဝပတ်ဝန်းကျင်တို့ ဟန်ချက်ညီညီ ဖွံ့ဖြိုးတိုးတက်ရေးအတွက် တောင်သူလယ်သမားငယ် 

များ၏ မြေယာ ပိုင်ဆိုင်လုပ်ကိုင်ခွင့် လုံခြုံခိုင်မာရေးသည် အလွန်အရေးကြီးသော အချက်ဖြစ်သည်။ သာတူညီမျှမှုရှိသည့် 

မြေယာပိုင်ဆိုင်လုပ်ကိုင်ခွင့်လုံခြုံမှုသည် ထုတ်လုပ်မှုစွမ်းအား တိုးတက်မှု၊ စီးပွားရေးဖွံ့ဖြိုးမှုနှင့် စားနပ်ရိက္ခာ ဖူလုံမှုတို့ကို 

အားကောင်းစေသဖြင့် လယ်သမားငယ်များ၏ မြေယာလုပ်ကိုင်ပိုင်ခွင့် လုံခြုံခိုင်မာရေးသည် ကျေးလက်ဆင်းရဲမွဲတေမှု 

တိုက်ဖျက်ရေးအတွက် အဓိကကျသည့် အစိပ်အပိုင်းတစ်ခု ဖြစ်ပါသည်။ ၄င်းတွင် တောင်သူလယ်သမားငယ်များမှာ 

အဓိကကျပါသည်။ မြန်မာနိုင်ငံ အပါအဝင် အခြားနိုင်ငံများတွင် တွေ့ရှိရသည်မှာ ထိုတောင်သူလယ်သမားငယ်များသည် 

ဧကျယ်စိုက်ပျိုးသူများထက် ပိုမိုကောင်းမွန်စွာ မြေယာအသုံးချသူများဖြစ်ပြီး  ဒေသခံလူထုအား အလုပ်အကိုင်ဖန်တီးပေး 

ယုံသာမက နိုင်ငံတော်နှင့် ကမ္ဘာလုံးဆိုင်ရာ စားနပ်ရိက္ခာထုတ်လုပ်ရေးတွင်လည်း ထူးခြားစွာ အထောက်အကူ 

 
အမှန်တကယ်အားဖြင့် အက်ဖ်အေအို အပါအဝင် စိုက်ပျိုးရေးကျွမ်းကျင်သူများကမူ ရွှေ့ပြောင်းတောင်ယာ စိုက်ပျိုးသည့် 
အလေ့အထသည် တစ်နေရာတည်း အမြဲစိုက်ပျိုးသည့် အလေ့အထနှင့် စိုက်ခင်းများတည်ထောင်စိုက်ပျိုးခြင်း 
အလေ့အထများထက် ပိုမိုကောင်းမွန်သည်ဟု ဆိုပါသည်။ ရွှေ့ပြောင်းတောင်ယာစိုက်ပျိုးခြင်းသည် ဒေသခံ တိုင်းရင်းသား 
များ၏ ဒေသဆိုင်ရာ အတွေ့အကြုံ ဗဟုသုတပေါ်တွင် အခြေခံထားပြီး ဂေဟစနစ် ပြန်လည်ကောင်းမွန်လာရေးကို 
အားပေးသည်။ ထို့အပြင် စိုက်ပျိုးထွန်ယက်ရန် ခက်ခဲသော မြေအမျိုးအစား၌ပင် သီးနှံစုံ စိုက်ပျိုးနိုင်သည်ကို တွေ့ရသည်။ 
ရွှေ့ပြောင်းတောင်ယာစိုက်ပျိုးခြင်းသည် သစ်တောဧရိယာထိန်းသိမ်းမှုနှင့် ဇီဝမျိုးစုံလင်မှု (သစ်မျိုးတစ်မျိုးတည်း စိုက်ပျိုး 
ခြင်းထက်)၊ သားငှက်တိရိစ္ဆာန်များ ထိန်းသိမ်းခြင်း၊ မြေဆီလွှာနှင့်ရေ ထိန်းသိမ်းခြင်း၊ သဘာဝမြေသြဇာဖြင့် 
စုိုက်ပျိုးခြင်းတို့ကို ပိုမိုအားကောင်းလာစေရုံသာမက တောင်တန်းဒေသ၏ အဓိကစီးပွားရေးလည်းဖြစ်သည်။ အစဉ်အလာ 
အားဖြင့် လက်ခံထားကြသော ရွှေ့ပြောင်းတောင်ယာစိုက်ပျိုးခြင်းကြောင့် သစ်တောပြုန်းတီးခြင်း များစွာ ဖြစ်ရသည် 
ဟူသောယူဆချက်ကို သုတေသနစာတမ်းများက မှန်ကန်သည်ဟု ထောက်ခံမှု ပြုမထားပေ။ သို့သော်လည်း မြေယာ 
ပိုင်ဆိုင်လုပ်ကိုင်ခွင့် မလုံခြုံမှု၊ လူဦးရေတိုးပွားလာမှု၊ သစ်တောမြေအသုံးပြုခွင့် မရရှိမှု၊ သီးနှံတစ်မျိုးတည်းကိုသာ 
စီးပွားဖြစ်စိုက်ပျိုးလာခြင်းနှင့် မြေယာလိုအပ်ချက်မြင့်မားလာမှုတို့ကြောင့် ရွှေ့ပြောင်းတောင်ယာ စိုက်ပျိုးခြင်းအပေါ် 
ဖိအားများစွာ ဖြစ်ပေါ်လာရသည်။ ထို့ကြောင့် ရွှေ့ပြောင်းတောင်ယာ စိုက်ပျိုးခြင်းအလေ့အထ၏ အရေးကြီးဆုံးသော 
အစိတ်အပိုင်းဖြစ်သည့် မြေလှပ်ချိန်တိုတောင်းလာပြီး  တောင်ယာစိုက် လယ်သမားငယ်များမှာ သီးနှံအထွက်နှုန်း 
ကျဆင်းမှုနှင့် စားနပ်ရိက္ခာ မဖူလုံမှုနှင့် သဘာဝပတ်ဝန်းကျင် ပျက်စီးယိုယွင်းလာမှုတို့နှင့် ရင်ဆိုင်လာရပါသည်။ 
 
နိဂုံးချုပ်ရလျှင် ရွှေ့ပြောင်းတောင်ယာ စိုက်ပျိုးမှုအလေ့အထနှင့်ပတ်သက်၍ လက်တလောကြုံတွေ့နေရသည့် 
ပြဿနာမှာ အဓိကအားဖြင့် ရွှေ့ပြောင်းတောင်ယာစိုက်ပျိုးခြင်းကို ဆန့်ကျင်သည့်မူဝါဒများကြောင့် မသင့်တော်သည့် 
မြေယာအသုံးချမှုတစ်ခုအနေဖြင့် သတ်မှတ်မှုကို ခံနေရခြင်းပင် ဖြစ်သည်။ ထို့ကြောင့် ရွှေ့ပြောင်းတောင်ယာ 
စိုက်ပျိုးသည့်အလေ့အထကို ပပျောက်အောင် ဆောင်ရွက်မည့်အစား ရွှေ့ပြောင်းတောင်ယာစိုက်ပျိုးခြင်းကို 
ပိုမိုစနစ်ကျစေရန် အထောက်အကူပြုသည့် ပိုမိုထိရောက်ပြီး လူမှုရေးအရ ပိုမိုသင့်တော်သည့် မြေယာမူဝါဒအသစ်များကို 
ချမှတ်ရန် လိုအပ်ပါသည်။ ဖော်ပြပါ မူဝါဒအသစ်များတွင် တောင်တန်းဒေသနေ လယ်သမားများ၏ မြေယာ 
ပိုင်ဆိုင်လုပ်ကိုင်ခွင့် လုံခြုံခိုင်မာရေးသည် အဓိကထည့်သွင်းရမည့် အချက်တစ်ချက်ဖြစ်သည်။ ထိုကဲ့သို့မူဝါဒများ 
ရေးဆွဲရာတွင် အများပိုင်ကျေးရွာမြေများအား လုပ်ကိုင်အသုံးပြုခွင့်နှင့် မြေယာအသုံးချမှု၏ အစိပ်အပိုင်းတစ်ခုဖြစ်သည့် 
စိုက်ပျိုးရေးစနစ်အရ လှပ်ထားသော မြေများကို လုပ်ကိုင်အသုံးပြုခွင့်များကို ဆက်လက်ရရှိနိုင်အောင် ဆောင်ရွက်ရပါမည်။ 



ပြုနေပါသည်။ ထို့အပြင် တောင်သူလယ်သမားငယ်များ၏ မြေယာပိုင်ဆိုင်လုပ်ကိုင်ခွင့်လုံခြုံမှုသည် လူမှုရေး တည်ငြိမ်မှုကို 

အထောက်အကူဖြစ်စေပြီး၊  ပဋိပက္ခများကိုလျော့ကျစေကာ တိုင်းရင်းသားများနှင့် အမျိုးသမီးများ ပါဝင်လာမှုကို 

မြှင့်တင်ခြင်းဖြင့် ရေရှည်တည်တံ့သော ဖွံ့ဖြိုးမှုကိုလည်း အားပေးပါသည်။ နောက်ဆုံးအနေဖြင့် 

မြေယာပိုင်ဆိုင်လုပ်ကိုင်ခွင့်လုံခြုံမှုသည် ရာသီဥတုပြောင်းလဲမှုဒဏ်ကို တွန်းလှန်နိုင်သည့် အင်းအားများကိုလည်း 

ဖြစ်ပေါ်စေပါသည်။ သို့သော် လယ်သမားငယ်များအတွက် မြေယာပိုင်ဆိုင်လုပ်ကိုင်ခွင့် လုံခြုံမှုတစ်ခုတည်းဖြင့် မရနိုင်ပါ။ 

ပို့ကုန်အခြေပြုစိုက်ပျိုးရေး၊ စိုက်ပျိုးရေးထုတ်ကုန်များ နိုင်ငံခြားတင်ပို့မှုစည်းမျဉ်းစည်းကမ်းများ လျော့ချမှုနှင့် 

နိုင်ငံတော်အစိုးရ၏ ကျေးလက်ဒေသစိုက်ပျိုးရေးပညာပေး ဆောင်ရွက်နိုင်မှုအားနည်းနေသေးခြင်းတို့ကြောင့် 

ဧကကျယ်စိုက်ပျိုးရေးအတွက် မြေယာများစုစည်းမှုများ ဖြစ်ပေါ်ပြီး တောင်သူလယ်သမားငယ်များ၏ ပိုင်ဆိုင်လုပ်ကိုင်ခွင့် 

ဆုံးရှုံးခြင်းများ အလွယ်တကူ ဖြစ်ပေါ်စေပါသည်။ ထို့ကြောင့် တောင်သူလယ်သမားငယ်များမှသည် နိုင်ငံတော်ထိ 

တိုင်အောင် မြေယာ ပိုင်ဆိုင်လုပ်ကိုင်ခွင့် ခိုင်မာလုံခြုံမှုမူဝါဒမှ အမှန်တကယ် အပြည့်အ၀ အကျိုးအမြတ်ခံစားရစေရန် 

လယ်သမားငယ်များအတွက် အခွင့်အလမ်းကောင်းများ ပေါ်ပေါက်စေမည့် သင့်တော်ကောင်းမွန်သော စိုက်ပျိုးရေး 

မူဝါဒများကို ရေးဆွဲအကောင်အထည် ဖေါ်ရန်လိုအပ်သည်။ တန်းတူညီမျှမှုရှိပြီး ဆင်းရဲမွဲတေသူများအား အလေးပေးသည့် 

ဖွံ့ဖြိုးရေးကို ဖြစ်စေမည့် မက်ခရိုစီးပွားရေးနှင့် နိုင်ငံရေးအခြေခံကောင်းများနှင့်ပြည့်စုံသည့် ပတ်ဝန်းကျင်ကောင်းများ 

ရှိမှသာ နိုင်ငံတော်အတွက် ကြီးမားသော မျှော်မန်ှးချက်ဖြစ်နိုင်ခြေများကို ဖြစ်ပေါ်အောင် ဖန်တီးပေးနိုင်မည် ဖြစ်ပါသည်။ 

